
Фармон ва ижро

ХАЛ£ КОНСТИТУЦИЯСИ РУ¥И
³аётимизда ¿андай 

акс этмо¿да?
Конституциямизни умумхалқ референдуми асосида янги 
таҳрирда қабул қилганимиз ва унинг кучга кирганига ҳам 
беш ойдан ўтибди. Президентимизнинг 2023 йил 8 майдаги 
фармонида таъкидланганидек, мамлакатимиз тарихида 
илк бор янги таҳрирдаги Конституцияни қабул қилиш 
учун ўтказилган референдум кўп миллатли буюк халқимиз 
бирдамлиги ва ҳамжиҳатлиги, суверен, демократик, ҳуқуқий, 
ижтимоий ва дунёвий давлат қуришга қатъий қарор 
қилганининг ишончли ифодаси бўлди.

Бош қонунда давлат қурилишининг 
янги стратегик мақсади ижтимоий дав-
лат қуриш экани белгилаб берилди, 
ижтимоий адолат ва бирдамлик та-
мойиллари жорий этилди, инсон ҳуқуқ 
ва эркинликларини ҳимоя қилишнинг 
мутлақо янги механизмларини назар-
да тутувчи конституциявий асослар 
мустаҳкамланди.

Шунинг учун Конституцияда мус
таҳкамланган устувор тамойиллар-
ни сўзсиз ва тўлиқ амалиётда қўл-
лаш, давлат органлари фаолиятини 
янгича конституциявийҳуқуқий ша-
роитларда йўлга қўйиш, фуқаро-
лар ўз ҳаётида халқ Конституцияси 

руҳини яққол ҳис этиб туришини 
таъминлаш ҳал қилувчи аҳамият-
га эга. Негаки, Конституция оддий 
одамлар турмушида ишласагина 
ҳаётийлик касб этади, аксинча бўл-
са, унинг қиймати фақат қоғозлар-
дагина қолиб кетаверади.

Орадан беш ой ўтиб, Бош қону-
нимизни кундалик ҳаётда қўллашга 
киришдикми? Унинг нормалари маз-
мунмоҳияти билан тўлиқ танишишга 
улгурдикми? Шундай бўлса, Конститу-
циянинг ҳаётимиздаги акси нималарда 
кўзга ташланмоқда? 

Долзарб мавзу

ЁШЛАР ТА£ДИРИГА 
ТОМОШАБИН Б¤ЛИБ 

ТУРИШ ЖАМИЯТИМИЗ УЧУН 
МУТЛА£О БЕГОНА

Давлатимиз раҳбари жорий йил 28 июль куни ҳудудларда 
ҳуқуқбузарликларнинг олдини олиш ва жиноятчиликка қарши 
курашиш борасидаги устувор вазифалар юзасидан Фарғона 
шаҳрида ўтказган видеоселектор йиғилишида жиноятга қўл 
урган шахсларнинг ҳар учинчиси ёшлар эканини афсус билан 
қайд этди. Идоралараро кенгаш тузиб, ёшлар билан манзилли 
ишлаш дастурларини амалга ошириш вазифаси қўйилди.

Бугун бу борада тезкор чоратад-
бирлар кўрилмоқда. Хусусан, яқинда 
ички ишлар вазирининг мамлакатимиз 
аҳолисига мурожаатида ҳам айтилга-
нидек, эндиликда “Оила — маҳалла 
— мактаб — мустақил ҳаёт” тамойи-
ли асосида тарбияси оғир ўсмирларга 
вазирлик, идора ва ташкилот раҳбар-
лари бириктирилади, мустақил ҳаётга 
тайёрлаш даврида улар билан якка 
тартибда ишлаш механизми йўлга қў
йилади. Бунинг учун “Вояга етмаган-
лар билан ижтимоийҳуқуқий ишлаш 
кластери” тизими жорий этилади. 
Бунда ўсмирларни уч тоифага бўлган 

 ҳолда мутасаддилар томонидан “ота-
лиққа олиш” тартиби белгиланади.

Жиноят содир этган ёки жиноят қи-
лишга мойил бўлганларга ҳуқуқтар-
тибот идоралари раҳбарлари ва 
раҳбар ўринбосарлари, ижтимоий 
зарарли хаттиҳаракат содир этиши 
мумкин бўлганларга давлат ва жамоат 
ташкилотлари раҳбарлари ва раҳбар 
ўринбосарлари, назоратсиз ва қаров-
сиз қолганларга ҳокимликлар, таълим 
муассасаси директорлари ва маҳалла 
раислари бириктирилади.

ЯНГИ ¤ЗБЕКИСТОННИНГ 
ЯНГИ ¢АЛАБАЛАРИ

Ҳурматли спортчи ва мураббийлар!
Қадрли фарзандларим!
Аввало, Хитойнинг Ханчжоу шаҳрида ўт-

казилган XIХ ёзги Осиё ўйинларида муносиб 
иштирок этиб, юксак натижаларни қўлга ки-
ритганингиз билан сиз азизларни, сизларнинг 
тимсолингизда бутун халқимизни чин қалбим-
дан самимий муборакбод этаман.

Сизларнинг жонажон Ўзбекистонимиз шара-
фини ҳимоя қилиш йўлида кескин кураш олиб 
бориб, улкан ютуқларга эришганингиз, ҳеч 
шубҳасиз, барчамизни, кўп миллатли халқи-
мизни чексиз қувонтирди.

Бепоён қитъамиз миқёсида ҳар тўрт йилда 
бир марта ўтказиладиган ушбу нуфузли спорт 
анжуманида юртдошларимиз сизларнинг ҳар 
бир чиқишингизни оммавий ахборот восита-
лари ва ижтимоий тармоқлар орқали катта қи-
зиқиш ва ҳаяжон билан кузатиб борди. Бутун 
Ўзбекистон аҳли сизларни қўллабқувватлаб, 
Яратгандан омад ва зафарлар тилади!

Осиё қитъасининг 45 та давлатидан 11 минг 
нафар спортчи иштирок этган бу мусобақалар-
да миллий терма жамоамиз аъзолари ўзлари-
нинг беқиёс маҳорати, ғайрат ва матонатини, 
ғалабага бўлган юксак интилиш ва иродаси-
ни намоён этиб, 22 та олтин, 18 та кумуш ва  
31 та бронза медалини қўлга киритганлари 
ҳар қандай таҳсинга сазовордир.

Олтин медаллар 31 нафар спортчимиз то-
монидан қўлга киритилган бўлса, уларнинг 
тенг ярми — қизларимиз ҳиссасига тўғри кел-
ганини алоҳида мамнуният билан таъкидлаш-
ни ўринли деб биламан.

132 нафар вакилимиз жами 71 та медални 
қўлга киритиб, ўтган Осиё ўйинларига нисба-
тан рекорд натижани қайд этганлари ҳам 
барчамизни қувонтиради.

Айниқса, ғайратшижоатли ўғилқизларимиз 
Хитой Тайпейи, Баҳрайн, Шимолий Корея, 
Гонконг, Эрон, Индонезия, Қозоғистон, Қа-
тар, Сингапур, Малайзия, Вьетнам, Кувайт 
каби спорт соҳасида ривожланган давлатлар-
ни ортда қолдириб, умумжамоа ҳисобида Хи-
той Халқ Республикаси, Япония, Жанубий 
Корея ва Ҳиндистондан кейин фахрли бе-
шинчи ўринни эгаллаганликлари Ўзбекис
тон спорти тарихида яна бир ёрқин саҳифа 
очди, десак, ҳақиқатни айтган бўламиз.

Бўлиб ўтган қизғин беллашувларда юрти-
миз шарафини муносиб ҳимоя қилган Баҳодир 
Жалолов, Жалгасбай Бердимуратов, Улуғбек 
Рашитов, Ҳасанбой Дўсматов, Абдумалик Ха-
лаков, Диёра Келдиёрова, Тахмина Икромова, 
Севинч Раҳимова, Вилана Савадян, Эвелина 
Аталянц, Шарифа Давронова, Сафина Саъ-
дуллаева, Музаффар Тўрабоев, Ольга Забе-
линская, Шоҳмурод Холмуродов, Нурислом 
Тўхтасин ўғли, Умид Эсонов, Артём Штурба-
бин, Ҳилола Ортиқбоева, Муҳсин Ҳисомидди-

ХИТОЙ ХАЛ¯ РЕСПУБЛИКАСИДА 
БªЛИБ ªТГАН XIХ ЁЗГИ ОСИЁ ªЙИНЛАРИДА 

ИШТИРОК ЭТГАН ªЗБЕКИСТОН СПОРТ 
ДЕЛЕГАЦИЯСИ АЪЗОЛАРИГА

нов, Зайнаб Дайибекова, Плиего Лара Мария 
Паола, Херрера Лара Луиза Фернанда, Гулис
тон Пердебаева, Анна Пракатень, Шеҳроз Ҳа-
кимов, Дилшоджон Худойбердиев, Давиржон 
Давронов, Алишер Турдиев, Муроджон Йўл-
дошев ва бошқа спортчиларимизнинг нодир 
истеъдоди, маҳорати ва қобилиятига барча 
спорт мухлислари яна бир бор тан берди.

Ўзбек қиличбозлик спортининг ифтихорига 
айланган Зайнаб Дайибекова сабля жамоа 
дастурида Осиё қитъасида тенгсизлигини, 
Анвар Клевлеев эса слаломда эшкак эшиш 
беллашувида кучли рақиб эканлигини намоён 
этдилар.

Айни вақтда навқирон фарзандларимиз ку-
раш, дзюдо, бокс, енгил атлетика, бадиий гим-
настика бўйича тенгсиз, таэквондо, велоспорт, 
оғир атлетика, футбол мусобақаларида эса 
етакчилар сафида эканларини амалда исбот-
ладилар.

Осиё ўйинларида эришилган бундай 
ютуқлар биз учун улкан аҳамиятга эга бўлиб, 
сизлар шу тариқа миллий спорт мактабимиз-
нинг шоншуҳратини, Ўзбекистон ёшларининг 
қандай буюк ишларга қодир эканини жаҳонга 
намоён этдингиз.

Ўз навбатида 2024 йил Парижда бўлиб 
ўтадиган 33олимпия ўйинларида ҳам юксак 
чўққиларни забт этишингизга ишонаман! 

Ҳеч шубҳасиз, сизларнинг юртимиз байроғи-
ни баланд кўтариб, юқори ўринларни эгаллага-
нингиз мамлакатимизда соғлом ва баркамол, 
ватанпарвар ёш авлодни — Янги Ўзбекистон 
бунёдкорларини вояга етказиш, жисмоний тар-
бия ва спорт соҳасини ривожлантириш мақса-
дида олиб бораётган кенг кўламли ислоҳотла-
римизнинг яна бир амалий натижаси сифати-
да барчамизга ғурур ва ифтихор бағишлайди, 
миллионлаб тенгдошларингиз учун ўрнак ва 
намуна бўлиб хизмат қилади.

Фурсатдан фойдаланиб, сизлар каби салоҳи-
ятли, иродаси мустаҳкам, элюртга садоқатли 
ёшларни тарбиялаб камолга етказган меҳрибон 
отаоналарингизга, сизлар билан ёнмаён туриб, 
юксак чўққиларни забт этишингизга муносиб 
ҳисса қўшган моҳир ва жонкуяр устозмураббий-
ларингизга ўз номимдан, халқимиз номидан чин 
дилдан ташаккур изҳор этаман.

Йирик халқаро спорт беллашуви — Осиё 
ўйинларида қўлга киритган тарихий натижала-
рингиз билан сизларни яна бир бор самимий 
қутлаб, барчангизга сиҳатсаломатлик, келгуси 
фаолиятингизда янгиянги зафарлар, оилала-
рингизга бахту саодат тилайман.

Доимо бахтингиз ва омадингизни берсин, 
азиз фарзандларим!

Шавкат МИРЗИЁЕВ, 
Ўзбекистон Республикаси 

МАРКАЗИЙ ОСИЁ 
ЭНЕРГЕТИКА БАР£АРОРЛИГИ

исти¿бол ва имкониятлар
Президентимиз Душанбеда бўлиб ўтган Марказий Осиё 
давлатлари раҳбарларининг Маслаҳат учрашуви ва БМТ 
Бош Ассамблеясининг 78-сессиясида сўзлаган нутқларида 
энергетика соҳасида хавфсизликни таъминлаш масаласига 
бежиз тўхталмади. Афсуски, минтақада энергетика 
инфратузилмасини ривожлантириш суръатлари 
саноатлаштириш ва урбанизация жараёнлари, шунингдек, 
демографик ўсишдан орқада қолмоқда. Бу эса, ўз навбатида, 
минтақа мамлакатларининг узоқ муддатли барқарор 
ривожланишига жиддий таҳдид солмоқда. 

Бундай шароитда тармоқ вазир-
ликлари ва миллий компанияларнинг 
геология қидирув ишларини олиб бориш, 
истиқболли конларни ўзлаштириш, энер-
гия ресурсларини сақлаш ва етказиб бе-
риш бўйича мавжуд инфратузилмаларни 
кенгайтириш ва замонавий инфратузил-
ма яратиш борасидаги ҳамкорлигини 
янада кучайтириш зарурлиги таклиф 
этилди. Дарҳақиқат, энергия манбалари-
ни диверсификация қилмасдан, муқобил 
энергетика йўналишига инвестиция ва 
янги технологияларни жалб этмасдан 
туриб, минтақани барқарор ривожланти-
риш мумкин эмас.

Минтақамизда аҳоли сони ўсиши, тур-
муш тарзининг яхшиланиши, иқтисодиёт 
тармоқларида корхона ва ташкилотлар-
нинг кўпайиши натижасида электр энер-
гиясига бўлган талаб ҳам параллел ра-
вишда ошиб боряпти. Электр энергияси 
ишлаб чиқариш соҳасидаги муаммолар 
ҳам ортмоқда. Чунки қўшимча миқдорда 
электр энергияси ишлаб чиқариш юкла-
мани ҳам оширади, йилданйилга энер-
гия ресурсларининг етишмовчилиги ву-
жудга келади. Бу ўз ўрнида электр энер-
гияси тарифларининг ошишига  сабаб 
бўлади.

Табиий газ еТиб бориши қийин бўлган 
ҳудудлар аҳолисини газ баллони билан 
белгиланган муддаТда Таъминлаб бориш энг 
муҳим масалалардан бири. бунда исТеъмолчи 
ҳам ўз мажбурияТини унуТмаслиги зарур. 
аслида, белгиланган меъёр бўйича ҳар бир 
исТеъмолчига газ баллони камида бир ойда, 
узоғи 40-45 кун оралиғида еТказилиши керак.

Ҳудудда 8 та газ тарқатиш шохобчаси 
ва 3 та газ тақсимлаш станцияси фаоли-
ят кўрсатади. Жамиятнинг қатор соҳа-
лари каби суюлтирилган газ таъминоти 
тизимига ҳам рақамли иқтисодиётнинг 
кириб келиши билан бугун олдингига 
нисбатан иш унумдорлиги тубдан фарқ 
қилмоқда. Аниқ натижаларга эътибор қа-
ратамиз. “Hududgazta’minot” АЖ томони-
дан суюлтирилган газ таъминотида ав-
томатлаштирилган тизим жорий этилгач, 
ҳудудларда аҳолига газ тарқатадиган 
масъул шахсларнинг таъминот хариди 
учун истеъмолчидан нақд пул қабул қи-
лишига чек қўйилди. Бундан кўзланган 
мақсад, биринчи навбатда, шаффоф-
ликни таъминлашдир.

Масалан, шу вақтгача агарда 20 
килограмм углеводородли суюлти-
рилган газ солинган битта баллон ха-
риди учун белгиланган тартиб бўйича 
22 400 сўм тўланиши керак бўлса, 
истеъмолчи соҳа ходимига камида  
23 000 сўм берарди. Ходим эса 600 
сўм қайтаришига тўғри келарди. 

Ўзўзидан кўриниб турибдики, бу 
истеъмолчи ва соҳа ходими ўртаси-
да турли тушунмовчиликларга сабаб 
бўларди. Ўртада аҳолининг тизимга 
бўлган ишончига путур етиши эҳти-
моллари ҳам йўқ эмасди. Ҳозир эса 
истеъмолчи ўзига тақдим қилинган 
ID картани етарли маблағ билан 
таъминлайди. Газ баллон олганида, 
унинг ҳисобидан 22 400 сўм ечиб оли-
нади. Истеъмолчининг телефон рақа-
мига харид маълумоти ҳақида “sмs” 
хабарнома келади

ДАВЛАТ ХИЗМАТИ: 
БАРЧАГА ТЕНГ ²У¯У¯ ВА 

ИМКОНИЯТ

Мисол учун, Германия, АҚШ ва Япо-
нияда давлат хизматларига энг истиқ-
болли кадрларни жалб этишда кучли 
мотивацион тизим мавжуд. Хусусан, 
давлат хизматчилари учун меҳнатга 
яхши ҳақ тўлашда, уйжой олишда, 
тиббий хизмат кўрсатилишида, малака 
оширишда ва транспорт хизматлари-
дан фойдаланишда кўплаб имтиёзлар 
бор.

Юртимизда ҳам энг истиқбол-
ли кадрларни давлат фуқаролик 
хизматига жалб қилишда очиқ ва 
мустақил танлов тизимини жорий 
этиш, ходимларни самарали бош
қариш ва инсон ресурсларини ри-
вожлантириш, малакали кадрлар 
захирасини рақобат асосида шакл-
лантириш ҳамда уларнинг давлат 
томонидан қўллабқувватланишига 
алоҳида эътибор қаратилаётгани 
таҳсинга сазовор.

Янги таҳрирдаги Конституциямизда 
давлат хизматига киришда фуқаролар 
учун тенг ҳуқуқ ва имкониятлар ярати-
лиши махсус норма билан мустаҳкам-
ланди.

Кейинги йилларда давлат хизма-
тига қабул қилиш очиқ танлов бўйича 
ўтказилиб, кадрларнинг хизмат бўйи-
ча ўсиб бориши билан боғлиқ фаоли-
ят тенг ҳуқуқлилик тамойили асосида 
амалга оширилмоқда.

Бош қонунимизда фуқаролар-
нинг давлат хизматига киришда тенг 
ҳуқуққа эга бўлиши кафолатланиши 
давлат хизматининг рақобатбардош
лигини, очиқлиги ва профессионал-
лигини оширади.

Мазкур ислоҳотлар изчиллигини 
таъминлаш мақсадида Навоий вилоя-
тида vacancy.argos.uz портали орқали 
бугунга қадар 39 та ҳудудий давлат ор-
гани ва туман (шаҳар)лар бўлимининг   
812 та вакант ўрни учун танловлар 
якунланди. Танловларга 14 мингдан 
зиёд номзод ҳужжат топширди ва 5400 
дан ортиғи давлат хизматига кириш 
учун тест босқичида билимини синаб 
кўрди. Танловлар якуни бўйича 180 дан 
ортиқ малакали номзод давлат фуқаро-
лик хизматига ишга қабул қилинди.

Энг кўп вакант лавозим учун танлов-
лар Ижтимоий ҳимоя миллий агентли-

Хар бир давлатнинг тараққиёти кўп жиҳатдан малакали 
кадрларга боғлиқ. Ривожланган мамлакатлар тажрибаси 
энг иқтидорли мутахассисларни давлат хизматларига жалб 
қилишдаги муҳим омил самарали мотивацион тизим жорий 
этилганида эканини кўрсатмоқда.

гининг Навоий вилояти бошқармаси  
(33 та), вилоят Давлат солиқ бошқар-
маси (18 та), Иқтисодиёт ва молия 
бош бошқармаси (15 та) тизимида 
ташкил этилди.

Бугунги кунга қадар ишга қабул қи-
линганлардан 56 нафари 30 ёшгача 
бўлган кадрлар, 17 нафари давлат 
хизматига биринчи марта қабул қилин-
ганлардир.

Номзодларнинг давлат фуқаро-
лик хизматчилари вакант лавозим-
ларининг ягона очиқ порталидаги 
шахсий кабинетига Ягона иденти-
фикация тизими — id.egov.uzда 
олинган логин ва пароль орқали 
киради. Шунинг учун шахсий каби-
нетга кириш учун логин ва паролни 
ўзгартириш ёки уни тиклаш бора-
сида iduzsupport@egov.uz ёки 1242 
қисқа рақами орқали маълумот 
олиш мумкин.

Яна бир янгилик. Куни кеча Ва-
зирлар Маҳкамасининг “Республика 
ва маҳаллий ижро этувчи ҳокимият 
органларида инсон ресурсларини 
бошқариш тизимини такомиллашти-
риш чоратадбирлари тўғрисида”ги 
қарори қабул қилинди.

Энди кадрларни бошқаришга оид 
ҳужжатлар ягона платформада юри-
тилади. Қарор билан Инсон ресурсла-
рини бошқаришга оид маълумотлар ва 
ҳужжатларни hrm.argos.uz электрон 
платформасида шакллантириш ва 
юритиш тартиби тўғрисидаги низом 
тасдиқланди. 

Кадрлар танлашнинг шаффоф ва 
адолатли тизимини яратиш, ёшларни 
раҳбарлик лавозимларига тайёрлаш, 
давлат хизматчиларининг узлуксиз 
малака ошириб бориши каби йўна-
лишлардаги туб ислоҳотлар давлат 
фуқаролик хизмати, хусусан, давлат 
хизматлари кўрсатиш сифатини оши-
риб, аҳолининг давлат идораларига 
ишончини юксалтирмоқда.

Музаффар ТУРДИМОВ,
Давлат хизматини 

ривожлантириш агентлиги 
Навоий вилояти 

филиали бош инспектори

— Истеъмолчи кўп, баъзи маҳал-
лалар тоғли ҳудудларда жойлашган, 
— дейди “Denovtumangaz” газ таъми-
ноти бўлими хизмат бошлиғи Ғиёсид-
дин Пирназаров. — Демак, иш ҳажми 
ҳам шунга яраша. Истеъмолчилар 
орасида газ балонни вақтида қабул 
қилмайдиган ёки картасига маблағ 
тўлдиришни унутиб қўядиганлари 
ҳам бор. Бир ёки икки нафар истеъ-
молчи учун газ баллони ташувчи тех-
никанинг шу ҳудудга қайтиб келиши 
ортиқча харажат талаб этади, ходим-
ларнинг қанча вақти бекорга кетади. 
Шунинг учун истеъмолчилар масъу-
лиятни оширишлари зарур.

Табиий газ етиб бориши қийин бўл-
ган ҳудудлар аҳолисини газ баллони 
билан белгиланган муддатда таъмин-
лаб бориш энг муҳим масалалардан 
бири. Бунда истеъмолчи ҳам ўз маж-
буриятини унутмаслиги зарур. Асли-
да, белгиланган меъёр бўйича ҳар 
бир истеъмолчига газ баллони ками-
да бир ойда, узоғи 4045 кун оралиғи-
да етказилиши керак.

Аммо “гуруч курмаксиз бўлмайди”. 
Афсуски, олдин тизимдаги баъзи хо-
димларнинг ишига совуққонлик, эъти
борсизлик билан ёндашгани боис, 
қайсидир ҳудудларда истеъмолчи-
ларга ўз вақтида газ баллони етиб 
бормаслик ҳолатлари ҳам кузатилган 
(ресурс масаласи бундан мустасно). 
Автоматлаштирилган тизим имконият-
лари туфайли эса бу каби камчилик
лар тўлиқ бартараф этилмоқда. 

Абонентларга берилган ID карталар 
“ЕGaz” онлайн тизимига уланган ва 
истеъмолчи бир ой тўлмасдан туриб, 
янги газ баллони олиш имконига  эга 

эмас. Яъни ID картада барча маълу-
мотлар жойланган бўлиб, истеъмолчи-
нинг охирги марта қачон газ баллони 
билан таъминлангани  “ЕGaz” онлайн 
тизимида кўриниб туради. 

Битта хўжаликка фақат бир дона 
газ баллони берилади. Қолаверса, 
энди аҳолига газ баллони тарқата-
диган ходимларга кўрсатадиган хиз-
матининг ҳажми ва сифатига қараб 
маош белгилаш тартиби жорий этил-
ди. Ва бу махсус база орқали назорат 
қилиб турилади. Энг муҳими, суюлти-
рилган газ нархининг сунъий ошири-
лишига чек қўйилади.

ислоҳотлар – амалДа

Бугун деҳқон, фермер хўжалигию то-
морқа ер эгаларининг бари ўзи етиштир-
ган маҳсулотга ўзи эгалик қилиш ҳуқуқига 
эга. Исталган харидорга, бозордан келиб 
чиққан ҳолда ўзи нарх белгилайди. Та-
биийки, даромади ҳам ўзига қолади. Шу-
нинг учун йиллар давомида халқимизга 
оғир меҳнат, деҳқон ва фермерга эса 
елкасига осилган катта юк, режани ба-
жариш мажбурияти бўлиб келган пахта 
хом ашёсини етиштириш ҳозирга келиб 
энг даромадли ва замонавий йўналиш
лардан бирига айланди.

Эндиликда юртимизда етиштирилган 
пахта хомашёси нархи давлат томо-
нидан эмас, балки бозор тамойиллари 
асосида белгиланмоқда. Бу Президенти-
мизнинг жорий йил 26 январдаги “Пахта 

хомашёси етиштирувчилар фаолиятини 
янада қўллабқувватлашнинг қўшимча 
чоратадбирлари тўғрисида”ги қарори 
билан мус таҳкамлаб қўйилди. Унга кўра, 
нархлар бозор иқтисодиёти талабларига 
мувофиқ, ҳар бир ҳудуддаги ернинг ҳо-
лати, маҳсулот етиштириш учун кетган 
сарфхаражатлар, бозордаги талаб ва 
таклифдан келиб чиқиб, бевосита олувчи 
ва сотувчи томонларнинг ўзаро келишу-
ви асосида белгиланади. Яъни фермер 
ва деҳқон ўзи етиштирган пахта хомашё-
сини харидор билан ўзаро келишилган 
нархда сотиш ҳуқуқига эга.

Ана шундай имкониятлар сабаб диё
римизда пахта етиштириш янги босқич-
га кўтарилиб, ҳосилдорлик йил сайин 
ортмоқда. Шу кунларда юртимиз бўйлаб 
қизғин давом этаётган пахта терими ҳам 
натижа аввалги йиллардан юқорироқ бў-
лишига ишора бермоқда. Ҳудудларда би-
ринкетин хирмонлар яратила бошлан-
ди. Илк хушхабар овози Сурхондарё 
вилоятидан янгради. Вилоят пахтакор-
лари юртимизда биринчи бўлиб теримга 
киришди. Улар илк бор 30 кун ичида бел-
гиланган ҳосилни йиғиштириб олишга 
муваффақ бўлди. Натижа эса 268 минг 
109 тонналик пахта хирмони. Мўл ҳосил 
олиш учун воҳадаги 12 та пахтатўқима-
чилик кластери 2 минг 96 фермер хўжа-
лиги билан шартнома тузган.

Пахта етиштириш аввалдан Ўзбе-
кистон иқтисодиётининг муҳим қисми 
бўлиб келган. Ҳозир ҳам шундай. Аммо 
энди юртимиз пахта хомашёсини экс-
порт қилувчи давлат эмас, балки уни 
тўлиқ қайта ишлаб, тайёр маҳсулот 
ишлаб чиқариб, хориж бозорига бир 
неча  баробар қимматга сотаётган мам-
лакатлар қаторига қўшилди. Қолаверса, 
қишлоқ хўжалигининг йирик ва замо-
навий тармоғига айланиб бораётган бу 
йўналиш кўпроқ деҳқон ва фермерлар 

даромадини кўпайтириш, халқимизнинг 
моддий фаровонлигини ошириш, озиқ
овқат хавфсизлигини таъминлашга қара-
тилаётгани билан аҳамиятлидир.

Кластер ва фермер хўжаликлари 
ҳамкорлиги, айниқса, муваффақиятлар 
гарови бўляпти. Ушбу ёндашув мамла-
катимиз тажрибасида ҳали янги бўли-
шига қарамай, қисқа вақтда соҳада катта 
ютуқларга йўл очаётгани сир эмас. Жа-
раёнда пахтатўқимачилик кластери ўзи-
га бириктирилган фермернинг чигитни 
экишидан то ҳосилни йиғиб олгунигача 
барча зарур шароитни яратиб бермоқда. 
Замонавий, ресурстежамкор технология
лар билан таъмин лаяпти. Фермер эса 
шартнома бў йича кластерга сифатли ҳо-
сил топширади. Нарх ўзаро келишув асо-
сида белгиланади. Шу тариқа ҳар икки 
томон моддий манфаат кўради.

Умуман, сўнгги йилларда қишлоқ хў-
жалигимизда фермер хўжаликлари тобо-
ра фаоллашиб бораётганини кўришимиз 

мумкин. Имконият ва қўшимча имтиёз-
лар сабаб кўп тармоқли фермер хўжа-
ликлари сони ортмоқда. Бугунги кунда 
мамлакатимизда 90 мингга яқин кўп тар-
моқли фермер хўжалиги мавжуд бўлиб, 
30 мингдан ортиғида пахта етиштирила-
ётгани бунинг исботи.

Уларнинг фаолиятида, айниқса, ил-
мий ёндашувлар, замонавий ва ресурс
тежамкор технологияларни жалб этишга 
алоҳида эътибор қаратилаётгани соҳа 
ривожини жадаллаштирмоқда. Чунки 
ҳозирги замонавий қишлоқ хўжалигини 
илғор технологиялардан айро тасаввур 
этиб бўлмайди. Эскича ёндашувлар ҳам 
бугунги кун талабига мос эмас. Тасаввур 
қилинг, ўн киши бажарадиган ишни бит-
та қурилманинг ўзи уддаласа, қанча ре-
сурс тежаб қолинади. Қолаверса, ҳозир 
замонавий техника билан таъминланган, 
илғор технологияларни ишлаб чиқариш-
га жорий этаётган кўп тармоқли фермер 
хўжаликлари қишлоқ хўжалиги маҳсу-

лотлари етиштириш билан бирга, уларни 
чуқур қайта ишлаш, қурилиш ишларини 
амалга ошириш ва қишлоқ аҳолисига 
хизмат кўрсатиш каби йўналишларда 
ҳам самарали фаолият юритяпти.

Жорий йилда пахтатўқимачилик 
клас терлари ва фермер хўжаликлари 
томонидан 5 мингдан ортиқ энг сўнгги 
русумдаги қишлоқ хўжалиги техника ва 
агрегати харид қилингач, 48 фоиз май-
донда чигит юқори унумли замонавий 
пневматик сеялкаларда экилди. Нати-
жада 24 миллиард сўмлик 15 минг тонна 
уруғлик чигит, 50 миллиард сўмлик ди-
зель ёқилғиси тежаб қолинди.

Юртимиз бўйича 300 минг гектардаги 
ғўза ниҳоллари томчилатиб суғорилиши 
натижасида 1,5 миллиард куб метрга 
яқин сув ресурслари, 50 минг тоннадан 
ортиқ минерал ўғит, 10 минг тоннага яқин 
ёқилғимойлаш материаллари иқтисод 
қилинган.

Тошкент вилояти Бўка туманидаги 
“Кўк Орол Сити” фермер хўжалиги ҳам 
жорий йил 30 гектар майдонда томчила-
тиб суғоришни йўлга қўйган эди. Маълу-
мотларга кўра, натижа кутилганидан ҳам 
аъло бўлган. Ана ўша майдонда 50 фо-
изгача сув, 80 фоизгача минерал ўғит те-
жаб қолинган. Хўжалик ҳар йили 1 гектар 

майдонга 700 килограмм ўғит ишлатган 
бўлса, бу йил шунча ҳажмдаги ерга сарф 
этилган ўғит 80 килограммдан ошмаган. 
Айни пайтда фермер хўжалиги 1 гектар 
пахта майдонидан 3540 центнердан ҳо-
сил олмоқда.

Пахтатўқимачилик кластерлари би-
лан ҳамкорликнинг самарали томони 
ҳам шунда — фермер хўжаликларини 
янги техника воситалари билан таъмин-
лаб, моддий ресурсларни ўз вақтида 
етказиб бермоқда. Шуларнинг ҳисобига 
мамлакатимизда пахта ҳосилдорлиги 
кейинги уч йилда 56 центнер кўпайиши-
га эришилди. Тизимда хомашёни даст-
лабки қайта ишлашдан тайёр маҳсулот 
олишгача бўлган қўшимча қиймат занжи-
ри яратилиб, 2017 йилдагига нисбатан 
ипкалава ишлаб чиқариш икки баробар, 
тайёр маҳсулот ҳажми уч баробар ортди. 
Кластерлар қуввати эвазига тола ишлаб 
чиқариш кўрсаткичлари 148 фоиз, ипка-
лава 83 фоиз, мато тўқиш 19 фоиз, тайёр 
маҳсулот 66 фоизга етди.

Яъни фермер хўжалиги кластернинг 
моддий кўмагида сифатли, юқори ҳосилдор 
хомашё етказиб бераётган бўлса, кластер 
уни қайта ишлаб, бозорга тайёр маҳсулот 
чиқармоқда. Бундан халқ ҳам манфаат-
дор — ҳудудларда  қанчаданқанча янги иш 
ўринлари яратиляпти.

Пахта терими ҳам бозор тамойиллари 
асосида ташкил этилаётгани, айниқса, 
қувонарли. Даромад топиш мақсадида 
ўз ихтиёри билан далага чиққан терим-
чиларга терган пахтаси учун иш ҳақи шу 
куннинг ўзида тўлаб берилмоқда. Иш 
жараёнида қийинчилик сезмасликлари 
учун барча шартшароит яратиб берил-
ган. Дала бошида иссиқ овқат, узоқдан 
қатнайдиган теримчилар учун транспорт 
хизмати йўлга қўйилган. 

Бир сўз билан айтганда, тизим эркин 
бозор иқтисодиёти жорий этилиши орти-
дан ҳар ким меҳнатига яраша даромад 
топадиган, мустақил иш юрита оладиган, 
танловни ихтиёрий амалга оширадиган 
йўналиш сифатида шакллана бошлади. 
Энди деҳқон ва фермерлар пахта етишти-
ришдан қўрқмаяпти, аксинча, тармоқ йил 
са йин сердаромад йўналишга айланиб, 
унда аграр тадбиркорлар, пахтатўқима-
чиликка ихтисослашаётган фермер хўжа-
ликлари сони ортиб бормоқда.

АГРАР ТАРМО£ ИН£ИЛОБИ
ФеРМеР ХўжАлИКлАРИ МАнФААТДОРлИгИ ОРТМОқДАЗамонавий бозор 

иқтисодиёти ҳам таклифга, 
ҳам талабга мос маҳсулот 
ишлаб чиқариш, ўзаро 
савдода барча томонлар 
манфаатдорлигини 
кўзлашни назарда 
тутади. Сўнгги йилларда 
мамлакатимизда амалга 
оширилган энг катта 
ислоҳотлардан бири 
ҳам шу — ҳар соҳада 
бозор муносабатларини 
шакллантириш. Бу, 
айниқса, қишлоқ 
хўжалигида катта самара 
бермоқда. Биргина буғдой 
ва пахтани эркин савдога 
чиқариш ва мустақил 
нарх белгилашнинг жорий 
этилиши тизимда чин 
маънода инқилоб ясади, 
десак хато бўлмайди.

Зокир АЛЛАМУРОДОВ,
Ўзбекистон фермер, 
деҳқон хўжаликлари ва
томорқа ер эгалари 
кенгаши бўлими бошлиғи

Янгича ёнДашувлар ҳуДуДлар ҳаёти

НАРХНИНГ СУНЪИЙ 
ОШИРИЛИШИГА ЧЕК ¯ªЙИЛДИ

Сурхондарё вилоятида суюлтирилган газ бўйича 400 мингдан 
ортиқ истеъмолчи бўлса, шундан 50 минг нафардан ортиғи 
Денов туманига тўғри келади.
Вилоят марказидан ташқари барча туман ва шаҳарларда 
суюлтирилган газ истеъмолчилари мавжуд. Уларга 
белгиланган муддатларда, режа-график бўйича суюлтирилган 
газ етказиб берилмоқда. жумладан, истеъмолчиларга хизмат 
кўрсатиш учун 100 та автотранспорт воситаси ажратилган. 

Сурхондарё вилояти тоғли ва чўл 
ҳудудлардан иборат. Алоқа сифати 
ҳар хил. Аммо бу янги тизимни алоқа 
сифати яхши бўлмаган ҳудудларда 
жорий этишнинг имкони йўқ, дегани 
эмас. Истеъмолчиларнинг суюлти-
рилган газ таъминоти учун  “ЕGaz” 
тизимини фаоллаштиришда вилоят-
даги алоқа хизмати яхши бўлган ҳу-
дудларда  “online” тизимдан фойда-
ланилади.

Алоқа хизмати яхши бўлмаган 17 
маҳалла ва қишлоқ, жумладан, Са-
риосиё туманининг “Кундаижувоз”, 
“Маланд”, “Чош”, “Хонжиза”,  Бойсун 
туманининг “Мачай”, “Қизилнавр”, 
“Ўрмончи”, “Ҳўжайдод”, Узуннинг 
“Терак, “Анарбулоқ”, “Ҳўжақурсин”, 
“Боботоғ”, “Томчи” Шерободнинг “За-
рабоғ”, “Қизил олма”, “Чорбоғ” ва 
“Вандоб” ҳудудларида “Еgaz” тизи-
мини фаоллаштиришда “ofline” ти-
зим йўлга қўйилган.

Яъни истеъмолчи етказилган газ 
баллони учун карта орқали ҳисобки-
тобни амалга оширади. Аммо ундан 
қабул қилинган маблағ ушбу ҳудудда 
базада кўринмайди. Газ ходимла-
ри алоқа мавжуд ҳудудга чиқишгач, 
“ЕGaz” тизим хотирасида сақланган 
маблағлар базада кўринади ва истеъ-
молчининг бир дона газ баллони учун 
тўловни амалга оширгани тасдиқла-
нади.

Бир сўз билан айтганда, рақамли 
иқтисодиёт аниқликни, иш унумдор-
лиги ва сифатини таъминлайди. Энг 
муҳими, истеъмолчи ва ходим ўрта-
сида ишончли кўприк вазифасини 
бажаради.

Азиз МАШРАБОВ, 
журналист



нуқтаи назар

2014 йилдан буён 18 ёшгача бўлган болалар 
ва оТа-оналари ёки ўқиТувчилари 
бепул кириТилган. шунингдек, ҳар йили 
2-8 сенТябрь — “музейлар ҳафТалиги” 
доирасида аҳолининг шу кунлари давлаТ 
музейларига бепул кириши Таъминланган. 
“очиқ эшиклар куни” эса ўз номи билан 
айТиб Турибди: шу куни музейларга кириш 
бепул бўлади.

Фармон ва ижро

Бошланиши 1-бетда

Давр нафаси 2023 йил 9 октябрь, 208-сон 3

Кенг йўл ва 
тенг имконият 

Инсон ва унинг манфаатлари том 
маънода олий қадрият даражасига ети-
шида Конституция ва қонун устуворли-
ги таъминланиши ҳал қилувчи аҳами-
ятга эга. Амир Темур давлатни идора 
қилишда қонунларнинг ҳаётий кучини 
қуйи дагича изоҳлаган: “Давлат агар 
дину ойин (тартиб) асосида қурилмас 
экан, тўра-тузукка боғланмас экан, ун-
дай салтанатнинг шукуҳи, қудрати ва 
тартиби йўқолади”.

Янги таҳрирдаги Бош қонунимизни 
халқимиз ўз Конституцияси сифатида қа-
бул қилмоқда. Бу, ўз навбатида, юртдош
ларимиз ортга қайтмас тус олган кенг 
кўламли ислоҳотларга катта ишонч би-
лан қараётганини намойиш этади.

Мамлакатимизда “Инсон — жамият — 
давлат” тамойили асосида ислоҳотлар 
изчиллик касб этмоқда. Давлат бошқару-
ви ва давлат хизматчилари халқни эши-
тиш, унинг дарду ташвишларини ўйлаб 
яшаш ва, албатта, муаммони тезкор ҳал 
қилишга ўрганди, ўрганмоқда.

Биринчидан, Конституциядаги мод-
далар сони 128 тадан 155 тага, нормалар 
эса 275 тадан 434 тага етди. Шу тариқа 
1992 йилда қабул қилинган Конституция-
миз умумий ҳисобда 65 фоиз янгиланди.

Иккинчидан, мана шу ўзгаришлар-
нинг ҳар бири содда ва тушунарли тилда 
баён этилиб, аввало, халқ манфаатлари 
кўзлангани билан муҳим аҳамиятга эга.

Учинчидан, Президентимизнинг 2023 
йил 8 майдаги “Янги таҳрирдаги Ўзбе-
кистон Республикаси Конституциясини 
амалга ошириш бўйича биринчи нав
батдаги чоратадбирлар тўғрисида”ги 
фармони билан Бош қонунимизга сўзсиз 
ва тўлиқ бўйсуниш барча даражадаги 
давлат органлари ва ташкилотларининг 
биринчи навбатдаги устувор вазифаси 
этиб белгиланди. Энг муҳими, мазкур 
фармон билан Бош қонунимиз нормала-
рини уларни амалга ошириш учун бош
қа қонунчилик ҳужжатларининг мавжуд 
эмаслиги ёки қонунчиликка Конституция
га мувофиқ ўзгартириш ва қўшимчалар 
киритилмагани важи билан қўллашни 
рад этиш қатъиян тақиқланди.

Шундай экан, орадан беш ойдан зи-
ёдроқ вақт ўтиб ҳаммамизни бир савол 
қизиқтириши табиий: Конституциядаги 
ўзгаришлар, улар асосида белгилан-
ган ҳуқуқий тамойиллар жамиятимиз-
да, оддий одамлар ҳаётида ўз аксини 
топа бошладими? Биз конституция-
вий ҳуқуқларимиздан тўлақонли фой-
даланишга киришдикми?

Бугун шу саволларга жавоб топиш 
асносида гувоҳи бўлган баъзи ҳаётий 
кўринишларни эътиборингизга ҳавола 
этмоқчимиз.

Кўзбўямачиликми, 
тушунмовчиликми ёки...
Президентнинг юқорида келтирилган 

фармонида “Янги таҳрирдаги Консти-
туциянинг 78-моддасида белгиланган 
болалар ва ёшларда халқнинг бой ма-
даний меросидан фахрланиш, Ватан-
га бўлган меҳр-муҳаббат туйғулари-
ни шакллантиришга оид қоидаларни 
амалга ошириш мақсадида 2023 йил  

1 сентябрдан бошлаб республика 
фуқароси ҳисобланган ва 18 ёшгача 
бўлган болаларнинг маданий мерос 
объектларига, жумладан, кўргазма-
лар, тарихий обидалар ва зиёрат-
гоҳлар, шунингдек, давлат музейла-
рига тўловсиз кириш тартиби жорий 
этилсин”, дейилган. 

78модда эса қуйидагича: “Фарзанд-
лар ота-онасининг насл-насаби ва 
фуқаролик ҳолатидан қатъи назар, қо-
нун олдида тенгдирлар.

Боланинг ҳуқуқлари, эркинликлари ва 
қонуний манфаатларини таъминлаш 
ҳамда ҳимоя қилиш, унинг жисмоний, 
ақлий ва маданий жиҳатдан тўлақонли 
ривожланиши учун энг яхши шарт-ша-
роитларни яратиш давлатнинг мажбу-
риятидир.

Оналик, оталик ва болалик давлат 
томонидан муҳофаза қилинади.

Давлат ва жамият болаларда ҳамда 
ёшларда миллий ва умуминсоний қадри-
ятларга содиқликни, мамлакатидан 
ҳамда халқнинг бой маданий мероси-
дан фахрланишни, ватанпарварлик ва 
 Ватанга бўлган меҳр-муҳаббат туй-
ғуларини шакллантириш тўғрисида 
ғамхўрлик қилади”.

Бундан келиб чиқадики, юртимиз 
фарзандлари маданий мерос объект-
лари, жумладан, кўргазмалар, тарихий 
обидалар ва зиёратгоҳлар, шунингдек, 
давлат музейларига тезтез бориб тури-
шини рағбатлантириш, аввало, ўзимиз 

учун фойдали. Шу тариқа биз кўзлаган 
мақсад — Учинчи Ренессанс ҳодисасига 
янада кенг йўл очилади. Ёшларимиз қал-
бида “Янги Ўзбекистон орзуси” улғая 
боради.

Фармоннинг шу банди ижроси таъ-
минланган ёки йўқлигини билиш мақса-
дида пойтахтимиз марказида жойлашган 
Темурийлар тарихи давлат музейига 
бордик.

Музейда одам сийрак, деярли йўқ ҳи-
соби. Аммо бугун мақсадимиз бошқа — 
18 ёшгача бўлган болалар бу даргоҳга 
тўловсиз кирадими ёки аксинча?

Шу савол билан музейнинг экскурсия
лар бўлими мудири Дилноза Азизовага 
мурожаат қилдик.

— Вазирлар Маҳкамасининг 2014 йил 
11 июлдаги қарори билан барча давлат 
музейларининг болалар ва уларнинг 

Давлат бошқарувининг халқчиллиги 
ва самарадорлигини оширишнинг энг 
муҳим йўналишларидан бири, шубҳасиз, 
давлат идораларига ишга қабул қилиш-
нинг очиқошкора тизимини жорий этиш-
дир. 

БМТнинг Инсон ҳуқуқлари умумжаҳон 
декларациясида “Ҳар бир инсон ўз 
мамлакатида давлат хизматига ки-
ришда тенг ҳуқуққа эга”лиги белгилан-
ган. Шунингдек, “Фуқаровий ва сиёсий 
ҳуқуқлар тўғрисида”ги халқаро пакт маз-
мунида фуқаролар ҳеч бир камситишсиз 
ва асосланмаган чеклашларсиз ўз мам-
лакатида умумий тенглик шартларида 
давлат хизматига кириш ҳуқуқи ҳамда 
имкониятларига эга бўлиши кераклиги 
мустаҳкамланган. 

Янгиланган Конституциямизда ҳам 
ана шу халқаро меъёрий қоидалар акс 
этган. Хусусан, унда “Ўзбекистон Рес-
публикасининг фуқаролари давлат 
хизматига киришда тенг ҳуқуққа эга-
дирлар”, деган қоида белгилангани 
давлат хизматчиларини танлаш, уларни 
ривожлантириш ва лавозим пиллапояла-
рида юқорилаб боришининг янги консти-
туциявий асосини вужудга келтирди. 

Яъни мазкур конституциявий норма 
давлат хизматига танишбилишчилик ёки 
шахсий садоқат белгилари бўйича тан-
лаш каби салбий иллатларга бутунлай 
барҳам бериб, замонавий билим ва са-
лоҳиятли кадрларнинг очиқ ва шаффоф 
танлов тизими орқали давлат хизматига 
киришига замин яратди. Зотан, адолатли 
танлов асосида лавозимни эгаллаган ва 
ҳалол меҳнати билан халққа хизмат қи-
ладиган давлат хизматчилари корпуси 
мамлакат ва жамиятнинг ривожланиш 
пульсини белгилаб берадиган асосий 
омиллардан биридир. 

Янги таҳрирдаги Конституциямиз асо-
сида кадрларнинг билим ва салоҳиятини 
замонавий услублар асосида баҳолаш 
йўли билан энг муносибларни давлат 
хизматига жалб қилиш имконияти яратил-
ди. Давлат хизмати тизимига салоҳиятли 
кадр ларни кенг жалб қилиш орқали давлат 
бошқаруви самарадорлиги ва барқарорли-
гини таъминлашга киришилди.

Конституцияда давлат фуқаролик 
хизматига киришда барча тенг имкони-
ятга эгалиги мустаҳкамланиши давлат 
бошқарувида иштирок этиш истагидаги 
фуқароларга кенг йўл ва тенг имконият 
яратилишини англатади. 

Қайд этиш лозимки, давлат фуқаролик 
хизматига киришда Ўзбекистон Респуб
ликаси фуқароларининг тенг ҳуқуқлили-
ги принципи 2022 йилда қабул қилинган 
“Давлат фуқаролик хизмати тўғрисида”ги 
қонунда ҳам мустаҳкамланган.

Узоқ кутилган мазкур қонун давлат 
фуқаролик хизмати татбиқ этиладиган 
барча вазирлик ва идораларда ходим-

АНГЛАШ ВА УЙ¢ОНИШ ФУРСАТИ

ларни ишга қабул қилиш, уларнинг фао-
лият самарадорлигини баҳолаш, хизмат 
поғоналарида ўстириш, рағбатлантириш 
ёки интизомий жазолаш ҳамда хизматни 
тугатиш масалаларида ҳар хил ёндашув-
ларга батамом барҳам берди. 

Кўпчилигимиз илгари давлат хизмати-
га киришда шахсий маълумотноманинг 
орқа томонидаги қайдлар ёхуд “юқори-
дан” бўлган қўнғироқнинг муҳим ўрин 
тутганига гувоҳ бўлганмиз. Кадрларнинг 
шахсий фазилатлари, билими, кўник-
маси, компетенциялари, иш малакаси 
иккинчи ўринга тушиб қолган. Шу боис, 
кадр қўйилган вазифани мустақил ҳал 

қилиши, креатив фикрлаши ва эришган 
ютуқларини акс эттирадиган шаффоф ва 
адолатли тизимга эҳтиёж катта эди. 

Яна бир муҳим жиҳат — мерито-
кратия тамойили орқали замонавий 
билимларга эга, юқори малакали, 
таҳлилий фикрлай оладиган муно-
сиб кадр ларнинг лавозимни эгаллаши 
бўйи ча янги тизим яратилди. Бу борада 
ёшлар салоҳияти ва имкониятларини 
тўла рўёбга чиқаришга қаратилган кенг 
кўламли ислоҳотлар кечмоқда. Бугун 
барчамиз ёш бўлишига қарамай, вазир 
ёки ҳоким ўринбосари каби масъули-
ятли лавозимларда самарали ишлаб 

келаётган умидли кадрлар фаолиятига 
гувоҳ бўлиб турибмиз.

Конституцияга давлат фуқаролик хиз-
матчилари тўғрисидаги қоидалар кири-
тилиши мамлакатимизда профессионал 
ходимлар фаолиятига эътибор юқори 
даражада эканини билдиради. 

Ушбу норма фуқаролар давлат хизма-
тига киришда дуч келиши мумкин бўлган 
турли тўсиқларни, жумладан, бюрокра-
тия ва танишбилишчиликни бартараф 
этиб, кадрларни салоҳияти ва ишчанлик 
қобилиятига қараб ишга қабул қилишга 
қаратилган. Давлат хизматига киришда 
номзодларга жинси, ирқи, миллати, тили, 
дини, ижтимоий келиб чиқиши, эътиқоди, 
шахсий ва ижтимоий мавқеидан қатъи 
назар, ҳуқуқларининг тенглиги кафолат-
ланиши орқали тенг ҳуқуқлилик амалга 
оширилади.

Бир сўз билан айтганда, бу жараёнда 
барчага бир кўз билан қаралади, “фа-
лончининг ўғли”, “пистончининг жияни” 
бўлгани учун унга устунлик бериш каби 
ҳолатларга асло йўл қўйилмайди. Энг 
асосий мезон профессионаллик талаби, 
яъни ўз касбини қай даражада чуқур би-
лишидир. 

ХАЛ£ КОНСТИТУЦИЯСИ РУ¥И
³аётимизда ¿андай акс этмо¿да?

Сардорбек ЮСУПОВ,
юридик фанлар доктори

2023 йил 30 апрель куни 
референдумда иштирок 
этган фуқароларнинг 
90,21 фоизи ёқлаб 
овоз берган Бош 
қонунимизда халқимиз 
орзу-умидлари ўз 
аксини топгани ҳақида 
кўп гапирдик. Бунга 
ҳеч шубҳа йўқ, ҳуқуқий 
асосларимиз ҳам етарли.

отаоналарига очиқлигини таъминлаш 
мақсадида ҳафтанинг ҳар сешанба ва 
жума кунлари болаларнинг давлат му-
зейларига бепул кириши кунлари этиб 
белгиланган. Бу анъана бизда 2014 йил-
дан буён давом этиб келмоқда, — дейди 
Д.Азизова. — Шунингдек, икки йилдан 
буён Маданият вазирлиги қарори билан 
ҳар ойнинг биринчи якшанбасида Ўзбе-
кистон фуқароларининг музейларга бе-
пул ташриф буюриши ҳам йўлга қўйил-
ган. Сиз айтаётган фармонда белгилан-
ган вазифа ижросига келсак, шу йил 25 
августда тегишли вазирлик ва идоралар 
томонидан қабул қилинган қўшма қарор 
асосида Ўзбекистон фуқароси ҳисоблан-
ган ва 18 ёшгача бўлган болалар 28 сен-
тябрь кунлари ўтказиладиган “Музейлар 
ҳафталиги”, ҳар ойнинг биринчи якшан-
баси “Очиқ эшиклар куни” доирасида 
ҳамда ҳафтанинг сешанба ва жума кун-

лари бу объектларга бепул киритилиши 
белгиланган. Бироқ уларни музейларга 
ҳар куни бепул киритиш бўйича қарор 
ёки тегишли буйруқ берилмаган.

Бу ўринда қизиқ бир ҳолатни кузатиш 
мумкин. 2014 йилдан буён 18 ёшгача 
бўлган болалар ва отаоналари ёки ўқи-
тувчилари бепул киритилган. Шунингдек, 
ҳар йили 28 сентябрь — “Музейлар ҳаф-
талиги” доирасида аҳолининг шу кунла-
ри давлат музейларига бепул кириши 
таъминланган. “Очиқ эшиклар куни” эса 
ўз номи билан айтиб турибди: шу куни 
музейларга кириш бепул бўлади.

Биз бу ҳолатга янада аниқлик ки-
ритиш учун Маданий мерос агентлиги 
матбуот хизмати билан боғландик. Бир 
кун ўйлаб берилган жавобга кўра, фақат 
белгиланган кунлари музейлар ёки бош
қа маданий мерос объектларига кириш 

бепул. Президент фармони ва Конститу-
ция моддаси ижросини таъминлаш мақ-
садида тегишли вазирлик ва идоралар 
томонидан қабул қилинган қўшма қарор 
билан амалга жорий қилинган тартибга 
кўра эса эндиликда 28 сентябрь кунла-
ри кириш бепул бўлармиш.

Ахир бу тартиб шундоқ ҳам 2014 йил-
дан амалдаку!? Қизиқ. Бундан қандай 
хулоса келиб чиқади? Президент фар-
монида белгиланган конституциявий 
вазифалар бажарилдими ёки шунчаки 
хўжакўрсин учун расмийлаштирилдими? 
Буёғи мутахассислар эътиборига ҳавола.

Янги имкониятлар даврини 
бошлаб берди

Бош қонунимизда алоҳида боб би-
лан адвокатура соҳасининг тузилиши ва 
дахлсизлиги ҳам кафолатланган. Прези-
дентимизнинг янги таҳрирдаги Консти-
туцияга доир фармонида адвокатура 
институтини янада такомиллаштириш 
ва адвокатлар фаолияти мустақилли-
гини таъминлаш бўйича қатор вазифа-
лар белгиланган. Жумладан, 2023 йил  
1 сентябрдан бошлаб ОТМлар юрис-
пруденция йўналишида таҳсил ола-
ётган битирувчи курс талабаларига 
адвокатлик тузилмаларида меҳнат 
қонунчилигига мувофиқ ўқишдан бўш 
вақтда адвокат ёрдамчиси сифатида 
фаолият юритишга рухсат этиш вази-
фаси қўйилган. 

Бундай тартиб жорий этилиши ад-
вокатура соҳасини ёш кадрлар билан 
таъминлаш баробарида юридик соҳа 
талабалари учун ҳам кенг имкониятлар 
эшигини очади. Уларга назарий билим-
ларини амалиётда қўллаб, янада мус
таҳкамлаш имкониятини яратади. 

Шундай экан, бу амалиётда ўз аксини 
топмоқдами?

Диёрбек Сатторов, Тошкент давлат 
юридик университетининг оммавий ҳуқуқ 
факультети 4курс талабаси: 

— Янги таҳрирдаги Конституциямиз-
да ёшларни ҳар томонлама қўллабқув-
ватлашга катта эътибор қаратилгани 
биз учун янги имкониятлар даврини 
бошлаб бермоқда, — дейди адвокатлик 
фирмасида адвокат ёрдамчиси бўлиб 
ишлаётган Диёрбек. — Мактаб даври-
мизда юридик соҳада ўқиб, ўқишдан 
бўш вақтида ишлай олмаётган акала-
римнинг “ҳасрат”ларини кўп эшитардим. 
Сабаби, яқиняқингача ўқиш даврида 

ярим  ставка бўлса ҳам расман ишлаш-
нинг қонуний асоси бўлмаган. Шунинг 
учун улар оиласига озгина кўмаклаш-
моқчи бўлса, кунлик иш топишга мажбур 
эди. Бугун эса мен ва кўплаб курсдош
ларимиз ҳам ўқиб, ҳам ўқишдан бўш 
пайтимизда соҳамиз бўйича ишлаяп-
миз. Ишга киришим тарихи қизиқ бўлган. 
Учинчи курс охирида Польша таълим 
дастурида қатнашиб келдим. Таассурот-
лар анча қайноқ, келганимда эса ундан 
зўр янгилик эшитдим: энди битирувчи 
курс талабалари адвокатлик фирмала-
рида адвокат ёрдамчиси бўлиб ишлаши 
мумкин. Керакли ҳужжатларни йиғиб, 
бир неча адвокатлик фирмасига юбор-
дим. Уларнинг деярли барчасидан ижо-
бий жавоб келди. Улар орасида ҳозир 
ишлаётганим адвокатлик фирмасини 
танладим. Бу ерда 20 нафарга яқин 
адвокат фаолият юритади. Улар билан 
ишлаш мен учун катта тажриба макта-
би вазифасини ўтамоқда. Мазкур тар-
тибнинг жорий этилиши юридик соҳа 
ўқитувчилари томонидан ҳам ижобий 
баҳоланмоқда. Айнан ўз соҳасида фао-
лият юритаётган талабалар фикрлаш ва 
билим жиҳатдан бошқа талабалардан 
ажралиб туради. Зеро, амалиёт наза-
рий билимларнинг асосидир.

фақат ва фақат ўзимиз 
манфаатдормиз

Гувоҳи бўлганимиздек, янги таҳрир-
даги Конституцияни амалда қўллаш ва 
унда белгиланган инсонпарварлик нор-
маларидан фойдаланиш ҳолати турли-
ча. Аммо муҳимки, биз ўзимизни ўзимиз 
алдамаслигимиз, жамиятни, инсонларни 
ёлғонларга буркамаслигимиз керак. Акс 
ҳолда, ўшаўша, эскича бўлиб қолавера-
миз.

Замон, янги Ўзбекистондаги бугун-
ги ислоҳотлар эса биздан ҳар жабҳада 
фаол, адолатли бўлишни, Конституция
мизда белгиланган халқчил тамойиллар-
ни амалда қўллашни, ҳар соат ва ҳар 
куни тараққиёт учун курашиб яшашни 
талаб қилмоқда.

Бир сўз билан айтганда, бугун англаш 
ва уйғониш фурсатидир. Зеро, Консти-
туцияни чин маънода қўллай бошласак, 
ундан фақат ва фақат ўзимиз фойда 
 топамиз, манфаатдор бўламиз.

Жонибек АЛИЖОНОВ,
“Янги Ўзбекистон” мухбири



бугуннинг гапи

Бошланиши 1-бетда

2023 йил 9 октябрь, 208-сон Нигоҳ4

Ошиб бораётган талабни қондириш 
учун электр энергияси ишлаб чиқа-
риш қувватини ҳар йили кўпайтириб 
бориш, соҳада мавжуд бўлган табиий 
йўқотилиш миқдорини эса камайтириш 
талаб этилади. Бу жараёнда электр 
энергияси ишлаб чиқаришда фойда-
ланиладиган технологияларни янги 
замонавий технологияларга ўзгарти-
риш, магистрал линия лар ва ҳудудий 
тармоқларда фойдаланиб келинган 
электр узатувчи кабеллар ва транс-
форматорларни янгилаш муҳим. Қайта 
тикланадиган энергия манбаларидан 
фойдаланиб, рақобат муҳитини ривож
лантириш ҳам зарур. Шунинг учун маз-
кур тизимни ривожлантириш бўйича 
узоқ муддатли стратегиялар ҳамда 
соҳада капитал қўйилмаларни жалб 
қилиш тизимини такомиллаштириш 
ва мижозларга хизмат кўрсатиш бора-
сида самарали инновацион ғояларга 
асосланган дастурлар ишлаб чиқил-
моқда.

Минтақавий электр 
бозорини яратишнинг 

ўзига хос афзалликлари
Мамлакатимизда рақобатбар-

дош электр қуввати бозорини шакл-
лантириш ички эҳтиёжларни қондириш 
баробарида минтақа давлатларининг 
ҳам электр энергиясига бўлган талаби-
ни қоплаш имкониятини яратади. 

Демак, Ўзбекистон ҳудудида мин-
тақавий электр бозорини яратишнинг 
ўзига хос афзалликлари мавжуд. Бу-
нинг бир нечта сабаби бор. Хусусан, 
энергияни ишлаб чиқариш ва магис
трал линиялар орқали узатиш бора-
сида тажриба мавжуд. Қолаверса, ай-
нан Ўзбекистон минтақада жойлашган 
мамлакатларнинг барчаси билан чега-
радош. Бу борада яна бир устунлик: 
иссиқлик электр станциялари ва иссиқ-
лик электр марказларининг ҳудудлар 
бўйича қулай жойлашгани. Юртимиз-
да электр энергияси  нархининг қолган 
мамлакатларга нисбатан арзонлиги 
ҳам афзалликлардан бири ҳисоблана-
ди. 

Булар мамлакатимиз энергетика 
тармоғида замонавий илғор тажриба-
дан фойдаланган ҳолда, янги энер-
гия сиёсати олиб бориш муҳимлигини 
кўрсатади. Ўзбекистон нафақат ўзини 
ўзи электр қуввати билан таъминлаш, 
балки уни экспорт қилиш бўйича ҳам 
катта имкониятга эга. Агар юртимиз ҳу-
дудида электр қуввати бозори ташкил 
этилса, қўшни мамлакатлар ва улар 
орқали Эрон, Афғонистон, Покис тон 
давлатларига ва Хитойнинг айрим ҳу-
дудларига электр энергиясини экспорт 
қилиш имконияти яратилади. Агар 
қўшни давлатлар билан келишувга 
эришилса, электр энергияси ишлаб 
чиқаришда хомашё ресурсларидан са-
марали фойдаланиш имконияти оша-
ди. Соҳада халқаро стандарт меъёр-
ларига амал қилиниши ва замонавий 
бошқарув усулларининг жорий этили-
ши эса, иқтисодий самарадорликни 
кафолатлайди. 

Минтақавий электр қуввати бозо-
рини шакллантириш учун энергия 
таъминотига бўлган ортиқча қарамлик 
даражаси билан боғлиқ хавфни камай-
тириш муҳим саналади. Шунингдек, 
электр энергияси ишлаб чиқарувчи 
ИЭС ва ИЭМларининг кредитга бўл-
ган лаёқатлилик даражасини ошириш 
ҳам талаб этилади. Ўз ўрнида, янги 
иссиқлик электр станцияларини қу-
ришда қўшни давлатларга етказиб бе-
риш (экспорт қилиш) имкониятларини 
эътиборга олиш, қуёш, шамол ва гид
роэлектр станциялари манфаатла-
рини ҳимоя қилиш механизмларини 
халқаро стандартларга мослаштириш 
ҳам катта аҳамиятга эга. 

Халқаро мажбуриятларга 
амал қилинмоқда

Энергетика соҳасини ривожланти-
риш борасида охирги йилларда давла-
тимиз раҳбарининг бир қанча фармон 
ва қарорлари қабул қилинди. Маз-
кур ҳужжатлар энергетика тармоғида 
рақобат муҳитини ривожлантириш ва 
инвестиция ларни жалб қилиш, электр 
энергиясини ишлаб чиқариш, магис
трал линиялар орқали узатиш ва ҳуду-
дий электр тармоқлари орқали етказиб 
бериш йўналишидаги фаолиятнинг 
инс титуционал ва ташкилийҳуқуқий 
асосларини тубдан такомиллашти-
ришга хизмат қилмоқда. Боз устига, 
бозорда айрим корхона ва ташкилот-
лар учун асоссиз енгиллик ва қўшим-
ча имтиёзлар бериш амалиётидан 
воз кечиш, табиий монополия бўйича 
таркибийтузилмавий ўзгартиришлар 
киритиш орқали уларга хизмат кўрса-
тувчи корхоналарни хусусийлаштириш 
жараёнини тезлаштириш, бозорда 
рақобатни чеклашга доир ҳуқуқий меъ-
ёрлардан воз кечиш масалаларига ҳам 
алоҳида эътибор қаратиляпти. 

Айтиш жоиз, замонавий бошқарув 
механизмларини жорий этиш, ИЭС 
ва ИЭМдаги эскирган ускуналарни 
рўйхатга олиб, янги турдаги замонавий 
воситалар билан таъминлаш, атроф
муҳит экология сига таъсирини камай-
тириш чоралари кўрилаётгани ҳам 
 эътиборга молик. Бу мамлакатимиз-
нинг иқлим ўзгаришига қарши кураш 
борасида олган халқаро мажбуриятла-
рига амал қилишини таъминлайди. 

Сўнгги йилларда мамлакат 
иқтисодиё тининг барча тармоқларини 
узлуксиз энергия билан таъминлаш 
борасида кенг қамровли ислоҳотлар 
олиб борилмоқда. Давлатимиз раҳба-
ри Олий Мажлисга Мурожаатномасида 
“Энергия ресурсларидан фойдаланиш 
самарадорлигини ошириш учун мам-
лакатимиз энергетика тизимини ислоҳ 
қилишимиз, бу борада аниқ стратегия 
ишлаб чиқишимиз лозим. Аввало, са-
марасиз ва зарар билан ишлайдиган 
корхоналарни хусусийлаштириш, мо-
нополияни тугатиш керак. Шунингдек, 
электр энергиясини етказиб беришда 
рақобат муҳитини шакллантириш ва 
муқобил энергия манбаларидан фой-
даланишни рағбатлантириш зарур. Бу-
нинг учун хусусий секторни кенг жалб 
этган ҳолда, ишлаб чиқаришни молия-
лаштириш бўйича бозор механизмла-
рига ўтиш талаб этилади”, деган эди.

Минтақамиз бир тарафдан энерге-
тика ресурсларига бой, аммо бошқа 
томондан, ўша энергетика  ресурслари 

тенг тақсимланмаган ёки улар тур-
литуман. Яқингача сув энергетикаси 
масалалари ҳал этилмагани муваф-
фақиятли интеграция йўлида тўсиқ бў-
либ келди. Айни чоғда Марказий Осиё 
республикалари электр қуввати ишлаб 
чиқаришни рангбаранглаштириш бў
йи ча фаол чоралар кўрмоқда. Жумла-
дан, мамлакатлар қайта тикланадиган 
энергия манбалари бўйича ўз дастур-
ларини ривожлантирмоқда. Остона 
билан Тошкент АЭС қурилишини режа-
лаштирмоқда, дарёларнинг бош ланиш 
қисмида жойлашган мамлакатлар 
 гидроэнергетикага урғу бермоқда.

Минтақа энергетика 
ҳалқаси

Марказий Осиёнинг энергетика 
тизими ХХ асрнинг 6070 йилларида 
яратилган. У Марказий Осиё электр 
энергетикаси тизими ёки минтақа 
энергетика ҳалқаси, деб аталади. 
Ҳалқа ташкил этилаётганда, мин-
тақамизнинг барча — 5 та республи-
касини бирлаштирган. Ўша пайтда 
собиқ иттифоқ муҳандислари айни 
тизимни бутун минтақанинг энерге-
тика ресурсларидан энг самарали 
ва оқилона йўсинда фойдаланишни 
кўзлаб, яъни бутун бошли тизимнинг 
70 фоизини дарёларнинг қуйи оқи-
мида жойлашган давлатлар, асосан, 
Ўзбекис тон билан Туркманистонда 
иссиқлик энергетикаси тармоқлари 

 таъминлаши кераклигини мўлжаллаб 
яратган. Қолган 30 фоиз қисми Тожи-
кистон ва Қирғизистон гидроэнерге-
тика тизими зиммасига тушган.

Ўша ҳалқа 80 дан ошиқ алоҳида 
электр қуввати ишлаб чиқарувчи ин-
шоотни бирлаштирган. Қизиғи шунда-
ки, ўша иншоотларнинг 29 таси электр 
қувватини газ, нефть ва кўмирдан 
ишлаб чиқарган. 48 та иншоот эса сув 
энергетикаси  иншооти бўлган, яъни 
тизим у орқали узатиб бериладиган 
жами электр қувватининг 50 фоиздан 
ошиғи Ўзбекистон ҳиссасига тўғри ке-
лишига мўлжаллаб яратилган. Ўша 
пайтда Ўзбекистон электр қуввати 
ишлаб чиқариш бўйича энг юқори да-
ражада турган, унинг жуғрофий жой-
лашуви ҳисобга олиниб, чегарадош 
қўшни мамлакатларни бирлаштириши 
кўзда тутилган. Ушбу тизим собиқ ит-
тифоқ парчаланиб кетгандан сўнг ҳам 

ишлаб турди, чунки 90йиллар бошида 
бизда бошқа бирор муқобил тизим йўқ 
эди. Яъни ҳамма нарса одат бўйича 
дастлаб ўйланганидек ишлайверган. 
Ўзбекистон асосий мамлакат бўлгани 
сабабли энергияни мувофиқлаштириш 
маркази ҳам Тошкентда жойлашиши 
табиий бўлган.

Кейинчалик, табиийки, қўшни мам-
лакатлар изоляцияланган энергетика 
сиёсатини юргиза бошлади. Туркма-
нистон табиий газ захиралари кўп 
бўлгани сабабли 2000 йиллар боши-
га келиб, аниқроқ айтсак, 2003  йилда 

Марказий Осиёнинг ягона электр 
энергетикаси тизимидан чиқишга қа-
рор қилди. Мамлакат бир қанча ис-
сиқлик электр станцияларини қура 
бошлади. 2009 йилда Ўзбекис тон ҳам 
ўша тизимдан чиққандай бўлди, аммо 
аслида электр қуввати узатиш линия-
лари ҳам, инфратузилма ҳам сақла-
ниб қолди. Ўзбекистон, Қирғизистон 
ва Қозоғистон уч томонлама формат-
да ишни давом эттирди, яъни мам-
лакатлар ўртасида электр қувватини 
экспорт ва импорт қилиш сақланиб 
қолди. Лекин ҳажмлар кескин ўзгариб, 
гоҳ кўтарилиб, гоҳ пастлаб турди. Ҳо-
зирги кунда давлатимиз раҳбарининг 
очиқ ва прагматик ташқи сиёсати ту-
файли ушбу алоқалар тикланмоқда.

Ўтган йили нима учун 
узилишлар бўлди?

Ёдингизда бўлса, 2022 йилда электр 
қуввати етказиб беришда узилишлар 
бўлди. Бунинг сабаблари барчага қи-
зиқ, албатта. Гап шундаки, асосий му-
аммо техник сабабларга кўра, келиб 
чиққан. Бу ердаги асосий сабаб тизим-
нинг эскиргани билан боғлиқ. Сўнгги 
ўн йилликлар мобайнида ушбу тизим, 
электр  қуввати узатиш линиялари-
ни модернизация қилиш учун сармоя 
ажратилмади. Шу сабаб йўқотишлар 
кўп, табиий ва фавқулодда ҳодиса-
ларга дош бера олмайди. Шунинг учун 
минтақамизнинг ҳар бир мамлакатида 
илк ёмғир ва қор ёғиши билан электр 
қувватини ҳам ички, ҳам ташқи бозор-
га етказиб беришда муаммолар юзага 
кела бошлайди. 

Таҳлилий хулосалар чиқариш учун 
битта сабабни қидириш хато бўлади. 
Чунки бирбирига боғланиб кетган 

хатолар туркуми бор. Ўша туркум ни-
мадан иборат? Булар эскириб қолган 
электр энергетикаси тизими, электр 
қуввати оқимлари Ўзбекистондан 
қўшни Қирғизистон ва Қозоғистонга, 
шунингдек, Қирғизистон ва Тожикис
тондан Ўзбекистонга самарали ва 
оқилона тарзда мувофиқлаштирил-
маётгани, бутун бош ли тизим молия-
лаштирилмаётгани ва модернизация 
қилинмаётгани билан боғлиқ.

Бугун муаммодан чиқиш йўли сифа-
тида қайта тикланадиган энергия манба-
ларига мурожаат қилиняпти. Биламиз-
ки, глобал пандемия, иқтисодий ўсиш 
суръат лари қисқариши ривожланган 
мамлакатларнинг бошқа энергия ман-
баларига ўтиш борасидаги режаларига 
таъсир кўрсатмай қолмади. 2050 йилга 
бориб, электр энергияси ишлаб чиқа-
ришда углероддан фойдаланмасликка 
эришиш режаси жуда кўп давлатларда 
қайта кўриб чиқилиши ҳақида гапирил-
моқда. Бутун дунё барқарорроқ энерге-
тика тизими ва тозароқ яшил иқтисоди-
ётга ўтмоқда.

Биз ҳам ўша жараёнга қўшилиши-
мизга тўғри келади. Қайта тикланади-
ган энергия манбаларига боймиз. Қа-
зиб олинадиган ёнилғимиз ёки ёқилғи-
миз жуда кўп, яна гидроэнергетикамиз 
бор. Дарвоқе, Марказий Осиё шарои-
тида гидро энергетика алоҳида қисм, 
энергия ресурс ларининг алоҳида тури 
сифатида ажратиб кўрсатилади. Мин-
тақамизда гидро энергетика потенциа-
ли жуда катта ва биз уни узоқ вақтдан 
бери ривожлантириб келяпмиз. Шу са-
баб, қайта тикланадиган энергия ман-
баларидан фойдаланишга ўтиш стра-
тегиядир, аниқ мақсадлар бор, натижа 
ҳам бор.   

Ўзбекистон 2030 йилга бориб, 
энергетика тизимида қайта тикланув-
чи энергия манбалари улушини 30 
фоизга етказмоқчи. Қозоғистон 2050 
йилга бориб, электр истеъмолининг 
50 фоизини муқобил энергия ҳисобига 
қопламоқчи. Ҳозир технологиялар ўз-
гариб бормоқда, инновациялар шунча-
лик тез ҳаётга татбиқ этиляптики, бир 
нарсани башорат қилиш жуда мушкул. 
Аммо давлатимиз бундан буён ҳам шу 
йўлдан оғишмай кетадиган бўлса, ол-
дига қўйилган мақсадларга эришиши 
шубҳасиз. 

Ўзбекистонда муқобил энергия ман-
баларига ўтиш ва мамлакатнинг энер-
гетика тизимини мустаҳкамлаш бўйича 
концепция қабул қилинган. Мамлака-
тимизда қуёш нуридан ва шамолдан 
электр қуввати олиш бўйича кўплаб 
лойиҳалар амалга оширилмоқда. 
 Хитой, Европа, айниқса, Форс кўрфа-
зи мамлакатлари, хусусан, Бирлашган 
Араб Амирликлари ва Саудия Арабис
тони билан меморандум ва битимлар 
имзоланган. Улар доирасида йирик 
бунёдкорлик ишлари амалга ошири-
ляпти. Бир қатор шартномаларда мам-
лакатимиз иқтисодиёти, шу жумладан, 
энергетика соҳасига мил лиардлаб 
долларлик инвестициялар киритилиши 
назарда тутилган. 

Қувват 20-25 фоизга 
ошади

Минтақа барибир барқарор энерге-
тикага ўтади. Лекин бу ўтиш ҳар бир 
мамлакатда турлича бўлади. Аммо 
ижобий жиҳат шундаки, соҳага жуда 

кўп инновациялар жорий этилмоқда. 
2018 йилга келиб инсониятнинг бутун 
тарихи давомида биринчи марта қуёш 
энергетикаси таннархи газ, нефть ва 
ҳатто кўмир ёқиб, иссиқлик электр 
станцияларида ишлаб чиқариладиган 
электр қуввати таннархидан арзонроқ 
бўлди. Ҳозирги кунда қайсидир давлат 
янги электр станцияларини қурмоқ-
чи бўлса, анъанавий иссиқлик электр 
станцияларидан кўра, қуёш ва шамол 
электр станцияларига сармоя киритиш 
анча фойдали бўлади. Йил ўтган са
йин муқобил энергия таннархи, ҳатто, 
Марказий Осиё шароитини ҳисобга ол-
ган тақдирда ҳам тобора арзонлашиб 
бораверади, атрофмуҳитни ифлос-
лантирмаслиги эса алоҳида долзарб 
аҳамиятга эга.

Қолаверса, юқорида айтиб ўтга-
нимиздек, Ўзбекистон атом электр 
станцияси қурилишини ҳам режа-
лаштирган. Асосий мақсад — электр 
қуввати ишлаб чиқариш ҳажмини 
кўпайтириш. Чунки барча мамлакат-
ларда у ёки бу сабабга кўра, муайян 
пайтларда электр қуввати анчамун-
ча етишмай қолаётганини кўриб ту-
рибмиз. Атом электр станциялари 
жуда истиқболли ва жозибали муқо-
бил вариант ҳисобланади. Бирин-
чидан, АЭС Марказий Осиё мамла-
катларида ишлатилаётган иссиқлик 
электр станцияларига нисбатан анча 
тоза. Одатда улар мавжуд электр 
энергияси ишлаб чиқариш қувватини 
жиддий тарзда оширади. Агар бизда 
ҳам атом электр станция си қурилса, 
у мавжуд электр энергияси ишлаб 
чиқариш қувватини 2025 фоизга 
оширади. Бошқача айтганда, юрти-
мизда жорий этилиши тахмин қили-
наётган АЭСнинг белгиланган қувва-
ти 2,5 гигаватт бўлади.

Рангбаранглаштириш ҳар қандай 
энергетика тизимини ривожланти-
ришнинг асосий жиҳатларидан бири-
дир. Мабодо қайсидир мамлакатдан 
электр қуввати, газ ёки нефть импорт 
қилинаётган бўлса, муқобил таъми-
нотчилар топишни ҳам ўйлаб қўйиш-
ни замоннинг ўзи талаб қилмоқда. 
Ўзбекистонда электр қувватининг 
85 фоизи газ ёқиладиган иссиқлик 
электр станцияларида ишлаб чиқа-
рилади. Қозоғистонда электр қувва-
тининг 70 фоизи кўмир ёқиб ишлай-
диган иссиқлик электр станциялари-
дан олинади. Табиийки, қазиб олина-
диган ёнилғи ёки ёқилғига қарамлик 
даражаси жуда баланд. Буни рангба-
ранглаштириш шарт. Қолаверса, ҳам-
корлик зарур.

Назаримизда, иқтисодиёт, хавф-
сизлик, инфратузилма, логистика — 
барча соҳаларда боғлиқлик юксакроқ 
даражада  бўлишни тақозо қилади. 
Биз бирбиримизга боғлиқмиз. Шу-
нинг учун муаммоларни бирга ҳал 
этишимиз шарт. Қўшни мамлакатлар 
бўлганимиз учун иқтисодиёт соҳаси-
да ўзаро ҳамкорлик қиламиз. Инфра-
тузилма масаласида минтақа дара-
жасидаги энергетика, транспорт ва 
логистика инфратузилмалари мав-
жудлиги табиий. Ҳамкорликдан қочиб 
ҳеч қаёққа бора олмаймиз. Минтақа-
миз юқорида айтиб ўтганимиздек, 
гидроэнергетика соҳасини ривожлан-
тириш учун ҳам катта салоҳиятга эга. 
Ўзбекистон Тожикистонда Зарафшон 
дарёсида ГЭС қуриш лойи ҳасини 
биргаликда ишлаб чиқмоқда, Қирғи-
зистонда “Қамбарота ГЭС1” лойи
ҳасини амалга ошириш масаласини 
фаол ҳал этмоқда.

Хулоса қилиб айтадиган бўлсак, 
Марказий Осиё минтақасидаги энер-
гетика хавфсизлиги даражаси ҳам-
корликка боғлиқ. Шу билан бирга, 
ҳозирги кунда юритилаётган сиёсат 
энергетика тизимида қандайдир узоқ 
муддатли инқирозли вазиятларнинг 
олдини олишга ёрдам бермоқда. Ҳу-
куматлар инфратузилмани имкон қа-
дар модернизация қилиш, янгилашга 
интилмоқда. Кенг қамровли модерни-
зация, табиийки, улкан маблағ талаб 
этади. Марказий Осиё мамлакатла-
ри бунинг учун хориждан шериклар 
жалб этяпти. Айни чоғда минтақада, 
айниқса, мамлакатимизда муқобил 
энергетика манбаларига ўтилаётга-
ни, гидроэнергетикани ривожланти-
риш истиқболлари ва унга қизиқиш, 
янги нефтни қайта ишлаш иншоотла-
ри, янги иссиқлик электр станцияла-
ри қурилаётгани яқин келажакда айни 
кунлардагига нисбатан анча юқори 
самара беради.

исти¿бол ва имкониятлар
Машъал САИДОВ, 
иқтисодиёт фанлари 
доктори

Бошланиши 1-бетда

Долзарб мавзу

Татаристон Раиси Рустам Минни ха
новнинг 2021 йил 1617 июнь кунлари 
мамлакатимизга ташрифи чоғида Қозон 
шаҳрида фао лият юритаётган “Химгард” 
технополиси мисолида Тошкент вилоя-
тида “Чирчиқ” кимёиндустриал техно-
паркини ташкил этиш бўйича келишувга 
эришилган эди. Давлатимиз раҳбарининг 
2022 йил 3 февралдаги “Тошкент вилоя-
тида “Чирчиқ” кимёиндустриал технопар-
кини ташкил этиш чоратадбирлари тўғри-
сида”ги қарорига мувофиқ эса “Химгард” 
АЖ билан ҳамкорликда “Чирчиқ” кимёин-
дустриал технопаркига асос солинди. 

— Замонавий технологиялар даврида 
кимё саноати жуда кенг, шу билан  бирга, 

Бу ўринда янги Ўзбекистон сиёсати-
нинг ёш авлод таълимтарбияси, маъ-
навияти билан боғлиқ муҳим жиҳатга 
эътибор қаратмоқчимиз. Гап шундаки, 
кейинги йилларда ёшларга оид давлат 
сиёсати тубдан ўзгарди. Хусусан, йи-
гитқизларни китобхонликка кенг жалб 
этишга киришилди. Бунинг учун мод-
дий манфаатдорлик таъминлана бош
лади. Китобхонлик танловлари ўтка-
зилиб, ғолибларга Президент совғаси 
сифатида енгил автомашина тақдим 
этиб келинмоқда.

Йигитқизларни олий таълимга 
қамраб олиш даражаси ошди. Ўтган 
олти йилда олий таълимдаги қамров 
9 фоиздан 38 фоизга етди. 2030 йилга 
қадар мактабни битираётган ҳар икки 
ўқувчининг бири олийгоҳда ўқиши учун 
имконият яратилиши кўзланган.

Ёшларни иш билан таъминлаш ма-
саласига ҳам устувор аҳамият берил
япти. Шу мақсадда мактаб битирув-
чиларининг камида битта касб эгаси 
бўлиб чиқиши учун шароит яратилди. 
Улар ўзини ўзи банд қилиши, тадбир-
корлик билан шуғулланиши учун имти-
ёзли шартларда кредит бериш амали-
ёти йўлга қўйилди.

Бундай тизимли ислоҳотларни кўп 
санаш мумкин. Лекин бугун олдимиз-
да яна бир катта вазифа турибди.  
Бу — ёшлар жиноят содир этишининг 
олдини олиш. Бунинг учун биз, аввало, 
содир этилаётган жиноятларнинг ке-
либ чиқиш сабабларини ўрганишимиз 
зарур бўлади.

Демак, олдимизда битта савол ту-
ради: жиноят содир этаётган ёшлар-
нинг ҳаётда, жамиятдаги ўрни қандай, 
ижтимоий мавқеичи? 

Таҳлилларга кўра, жиноят содир 
этаётган ёшларнинг оилавий муҳитида 
нуқсонлар борлиги кўзга ташланади. 
Бирининг отаонаси ўзаро келишмов-
чиликка бориб, фарзанд тарбиясига 
эътибор қаратмаётган бўлса, бошқа-
сининг оиласида таълим назорати су-
сайиб кетгани кўринади. Жиноят содир 
этилишига яна бир омил, бу — теле-
фон ва интернетга муккасидан кетиш 
бўлиб топилмоқда. Бу ерда гап интер-
нет тармоғида турли бузғунчи ғоялар 
ва экстремистик руҳдаги чақириқлар 
таъсири ҳақида кетяпти. Бошқа бир 
омил эса йигитқизларимизнинг эрта 
турмуш қуриши, оилавий ҳаётга тўлиқ 
тайёр эмаслигидир. Шундай ҳолатлар-
да ҳам ёш эрхотин ўртасидаги турли 
келишмовчиликлар баъзан жиноят 
содир этиш билан тугаётганига гувоҳ 
бўламиз.

Албатта, бу каби нохуш ҳолатлар 
ва ёшлар тақдирига томошабин бўлиб 
ўтириш жамиятимиз учун мутлақо бе-
гона. Бугун ёшлар орасидаги жиноят-
чиликнинг олдини олишга барча имко-
ниятлар сафарбар этилмоқда. 

Бу борада нуронийларимиз сало
ҳия тидан ҳам унумли фойдаланил-
моқда. Уларнинг ҳаёт йўли, панду 
ўгитлари ёш авлоднинг баркамол 
улғайишида қўл келиши қадим тажри-
бамиздан ҳам яхши маълум. Шунинг 
учун ёшларда меҳроқибат, ватанпар-
варлик туйғуларини уйғотиш, мил-
лий қадриятларимизга ҳурмат руҳини 
тарбиялашда кексаларимизнинг ўрни 
алоҳида экани ҳисобга олинган. 

Президентимизнинг 2023 йил 11 
мартдаги “Кекса авлод вакиллари-
ни ҳар томонлама қўллабқувватлаш 
ҳамда уларнинг ижтимоий фаоллиги-

ни оширишга доир қўшимча чоратад-
бирлар тўғрисида”ги қарори асосида 
кекса авлод вакилларининг ижтимоий 
фаоллигини ошириш масаласига ҳам 
алоҳида эътибор қаратилган. Жум-
ладан, “Бир нуроний ўн ёшга масъул” 
тамойили йўлга қўйилган. “Кексалар 
маслаҳати” гуруҳлари ташкил этилган. 
Улар маҳаллалардаги ёшлар билан 
маънавиймаърифий суҳбатлар ўт-
казиб туриши яхши анъанага айлан-
моқда.

Бу каби саъйҳаракатлар натижа-
сида 2022 йилнинг ўзида 155 мингга 
яқин профилактик ҳисобда турган 
ёшлар соғлом турмуш тарзига қайта-
рилди. Шунингдек, 22 мингдан ортиқ 
оила ажрашиб кетиши олди олиниб, 
3 мингдан ортиқ нотинч оила ярашти-
рилди.

Бундан ташқари, ёшлар ораси-
да жисмоний тарбия ва спортни кенг 
омма лаштириш, уларни, айниқса, 
қиш лоқларда вояга етаётган қизларни 
спорт билан мунтазам  шуғулланишга 

жалб этиш, янги спорт объектлари 
қуриш, ишлаб турганларининг мод-
дийтехник базасини мустаҳкамлаш, 
замонавий спорт анжомлари билан 
жиҳозлаш, юқори малакали тренер 
кадр лар ва мураббийлар билан таъ-
минлаш каби чоратадбирлар ҳам жи-
ноятчиликнинг олдини олишда муҳим 
ўрин тутади.

Ёшларнинг ҳуқуқбузарлик йўлига 
кириб қолишига қуйидагиларни сабаб 
қилиб кўрсатиш мумкин. Биринчидан, 
ёшларни фойдали меҳнатга жалб 
этиш, тарбиялаш, ҳуқуқбузарлик ва 
жиноятчиликнинг олдини олишга му-
тасадди бўлган таълим муассасалари, 
ўзини ўзи бошқариш органлари, вояга 
етмаганлар билан ишловчи инспек-
торлар камлиги. Иккинчидан, таълим 
муассасаларида психолог кадрлар 
етишмаслиги ва бошқа масъул идо-
ралар фаолиятидаги жиддий камчи-
ликлар. Учинчидан, айрим жойларда 
ҳуқуқийтарбиявий ишлар сусайтириб 
юборилгани, назорат сустлиги, иш 

 билан таъминлаш каби масалаларнинг 
қониқарли ҳал этилмаётгани ёшлар 
ўртасида турли ҳуқуқбузарликлар ва 
жиноятлар содир этиш, гиёҳвандлик, 
ичкиликка берилиш, турли диний ақи-
дапарастлик ғояларига эргашиш каби 
салбий ҳолатларни келтириб чиқар-
моқда.

Шундай экан, халқимизнинг асрий 
анъаналарини ҳисобга олиб, “Она ва 
бола соғлом бўлса, оила бахтли, оила 
бахтли бўлса, жамият мустаҳкам бўла-
ди” деган ҳаётбахш қадрият ва оли-
жаноб ғоя жамиятда чуқурроқ англаб 
етилишига ва қарор топишига йўнал-
тирилган кенг чоратадбирлар сама-
радорлигини янада юксалтиришимиз 
керак. Қолаверса, оилани, оналик ва 
болаликни муҳофаза қилиш тизими-
ни янада такомиллаштириш, жамият-
да оналарга алоҳида ҳурматэҳтиром 
муҳитини шакллантириш, соғлом ва 
баркамол авлодни тарбиялаш, оила-
нинг мустаҳкам, соғлом ва аҳил бў-
лишида маҳаллий давлат ҳокимияти 

 органлари ва жамоат ташкилотлари-
нинг ҳамкорлигини кучайтириш ҳам 
мақсадга мувофиқ.

Очиқ айтиш керак, бошлаган ислоҳот-
ларимиз самарадорлигини таъминлашда 
ёшларга суянамиз. Шу боис, уларнинг 
турли оқимлар таъсирига тушиб қолмас-
лиги учун барча имкониятларни ишга со-
лиш бугунги куннинг муҳим вазифалари-
дан бири ҳисобланади.

Биз катта марраларни кўзлаганмиз. 
Олдимизда ниҳоятда машаққатли, шу 
билан бирга, шарафли вазифалар ту-
рибди. Уларнинг бари Янги Ўзбекистон-
нинг тараққиёт стратегияси ва яқинда 
қабул қилинган “Ўзбекистон — 2030” 
стратегиясида ўз аксини топган. Айнан 
шу ҳужжатларда ёшлар таълимтарбия-
си ва фаровон ҳаёт мақсадига эришиш 
устувор вазифа сифатида белгиланган. 
Негаки, Ватанимиз келажаги, биринчи 
навбатда, ёшларимизга, уларнинг ҳар 
томонлама баркамол инсонлар бўлиб 
вояга етишига боғлиқ. 

Шу маънода, ёш авлоддан умидимиз 
катта. Буни давлатимиз раҳбарининг 
2020 йил Ўзбекистон ёшлари форуми-
даги мана бу эътирофи ҳам яққол тас-
диқлайди: “Мен ҳар гал ёшларимиз 
билан учрашганимда сизларнинг 
ғайрат-шижоатингиздан куч-қувват 
оламан, кўнглим тоғдай кўтарилади. 
Ҳар бирингиз жонажон Ватанимиз ва 
халқимизга сидқидилдан хизмат қи-
лиш орзуси билан ёниб яшаётганин-
гизни яхши биламан. Сизларни Ўзбе-
кистоннинг энг катта бойлиги, бебаҳо 
хазинаси сифатида қадрлайман”.

Президентимиз қаерда бўлмасин 
ёшлар билан боғлиқ сиёсатни назар-
дан қочирмайди, келажагимиз эгалари 
ҳар доим, ҳамиша эътибор марказида 
туради. Халқаро минбарларда ҳам, хо-
рижга ташрифлари чоғида ҳам ёшлар-
нинг бугунги ва эртанги тақдири ҳақида 
қайғуради. Бунга биз БМТ минбарида, 
олий даражадаги минтақавий учрашув-
ларда бир неча бор гувоҳ бўлганмиз.

Мақсад битта: ёшларимиз ҳеч ким-
дан кам бўлмай вояга етсин, уларнинг 
бугунги ҳаёти эртага янада жозибали 
бўлсин!

ЁШЛАР ТА£ДИРИГА ТОМОШАБИН Б¤ЛИБ 
ТУРИШ ЖАМИЯТИМИЗ УЧУН МУТЛА£О БЕГОНА

Фахриддин РАҲМАТОВ,
Самарқанд вилояти ИИБ 
бошлиғи ўринбосари

самараси юқори соҳа ҳисобланади, — 
дейди технопарк директори Жаҳонгир 
Абдураҳмонов. — Қишлоқ хўжалиги, қу-
рилиш материаллари, автомобилсозлик 
саноати, тўқимачилик, фармацевтика, 
маиший соҳалардаги бир қатор йўналиш
ларни қамраб олгани боис ҳам иқтисо-
диёт тармоқлари ривожида муҳим роль 
ўйнайди. Кимёиндустриал саноат май-

дони ҳисобланган технопаркка,  асосан, 
шу йўналишларда фаолият кўрсатаётган 
корхоналарни жойлаштириш кўзда ту-
тилган. Қиймати 10 миллион доллардан 
зиёд 5 та корхона ишга туширилган маж
муада йил якунига қадар яна 8 та лойи ҳа 
амалга оширилади.

Пойтахт вилоятида қулай ишбилар-
монлик ва инвестиция муҳитини яратиш, 

минерал хомашё ресурсларини чуқур 
қайта ишлаш, ички ва ташқи  бозорларда 
рақобатбардош маҳсулотлар ишлаб 
чиқаришнинг аҳамияти катта. Технопарк-
да айни мақсадларга уйғун тарзда юқори 
технологияли, замонавий объектларни 
ташкил этиш бўйича инвестиция лойиҳа-
лари амалга оширилиб,  янги иш ўринла-
ри яратилмоқда.

Соҳа мутахассисларининг фикрича, 
инвестицияларни фаол жалб қилиш, 
янги ишлаб чиқариш қувватларини 
ишга тушириш ҳисобидан иқтисодиёт-
ни жадал ривожлантиришга эришиш 
мумкин. Технопарк мамлакатимиз са-
ноати ривожига хизмат қилиб,  маҳал-
лий бозорни зарур кимё ва бошқа са-
ноат маҳсулотлари билан таъминлаш, 
экспорт салоҳиятини оширишга, хори-
жий инвестициялар оқимининг кўпа
йишига, шунингдек, юртимиз иқтисодий 
тараққиётига хизмат қилади.

Кичик ва ўрта бизнес вакилларини 
ишлаб чиқариш майдони ҳамда ер участ-
калари билан таъминлайдиган платфор-
мага айланган ҳудудда тадбиркорлар 
ўз маҳсулотларини жойлаштиришлари 

мумкин. Бу ерда резидентларни узлуксиз 
муҳандислик коммуникация тармоқлари 
билан таъминлаш учун барча шароит-
лар яратилган. Улар ер ажратиш, ишлаб 
чиқариш биносини қуриш, коммуникация 
тармоқларини тортиб келиш билан боғ-
лиқ муаммоларга дуч келмайди. Тайёр 
ишлаб чиқариш биносига ўз ускуналари-
ни жойлаштиради, холос. 

Яратилган имкониятлардан ўринли 
фойдаланган “Rhodium Polimer” масъ
улияти чекланган жамияти кўпиклан-
тирилган полипропилен маҳсулотлари 
ишлаб чиқаришни йўлга қўйган. Корея
лик ишбилармонлар билан биргалик-
да амалга оширилган лойиҳа асосида 
фао лият олиб бораётган корхонада 
йилига 2 минг тонна маҳсулот ишлаб 
чиқарилиб, 2 миллион долларлик экс-
порт қилинади.

— Резидент сифатида фаолият юри-
тиш жуда катта самарадорликка эга ва 
одамга қўшимча кучғайрат беради, — 
дейди “Rhodium Polimer” МЧЖ раҳбари 
Дилшодбек Аҳмедов. —  Ўзингизга ўх-
шаб фикрлайдиган, янгиликка интила-
диган инсонлар билан гаплашиш, янги 
лойиҳалар устида биргаликда ишлаб, 
келгусида фаолиятингизни янада кен-
гайтириш қизиқарли жараён. Технопарк 
ҳудудида алоҳида солиқ, божхона ва 
валюта тартиблари белгиланган. Яъни 
фойда, ер ва мулк солиғидан, божхо-
на тўловларидан (ҚҚС ва божхона 
йиғимидан ташқари) озод қилинган-
миз. Кўпиклантирилган полипропилен 
ишаб чиқариш лойиҳаси Марказий 
Осиё бўйича бизда илк бор йўлга қў
йилди. Авваллари маҳсулотга бўлган 
талаб тўлиқ импорт ҳисобига қопла-
нар эди. Полиолефинларга асосланган 
полимерларнинг бир тури саналган бу 
маҳсулот автомобиллар ҳимоя кўрсат-
кичларини яхшилайди. Яна бир гап, ав-
тотранспорт вазнини енгиллаштиради, 
ҳавога зарарли ташламалар миқдори-
ни камайтиради.

Технопаркнинг илк резидентларидан 
бири бўлган  “ВР Пласт” МЧЖ термо
эластопласт маҳсулотлар ишлаб чиқа-
ради. Корхона томонидан тайёрланган 
маҳсулотлар ички бозордан ташқари 
Қозоғистон, Қирғизистон, Тожикистонга 
етказилиб берилади. Ушбу географияни 
янада кенгайтириш режалаштирилган. 

“Himplast Corp” корхонасида эса кимё
вий реакциялар ва коррозияга чидамли 
қувурлар, плиталар термопластик ва 
композит материаллардан маҳсулот-
лар тайёрланади. Унинг харидорлари 
“Ўзкимё саноат” АЖ тизимидаги корхона-
лар ҳисобланишидан маълумки, агрес-
сив суюқликларни сақлаш ва шу каби 
газларни ташишга мўлжалланган бундай 
товарларга юртимизнинг ўзида талаб 
юқори. Ишлаб чиқарувчи ҳозирда қўш-
ни давлатлар бозорига чиқиш ниятида. 
Тўғридантўғри инвестициялар ҳажми 
3 миллион доллардан ортиқни ташкил 
этадиган компания ишлаб чиқариш қув-
ватини йилига 1000 тоннагача етказишни 
режалаштирган.

Шунингдек, технопаркда “Adbluе” 
бренди остида дизель двигателлари ка-
тализатори ишлаб чиқарувчи “Химичес
кий завод Оргсинтез”, декоратив қоғоз 
қатламли листлар ишлаб чиқарувчи  
“Deconext Corp” компаниялари ҳам фао-
лият юритади. 

Технопарк резидентлари кимё, энер-
гетика, машинасозлик, ресурсларни те-
жаш ва энергия самарадорлиги, тиббиёт 
технологиялари соҳасида фаолият юри-
тувчи кичик ва ўрта бизнес субъектла-
ри ҳисобланади. Мажмуанинг мураккаб 
муҳандислик инфратузилмаси туфайли 
улар ишлаб чиқаришни тез бошлаши, 
иқтисодий самарадорликка эришиш 
мумкин.

Иқтисодиёт тармоқларининг замон 
талабларига мос тарзда ривожлани-
шида уни қўллабқувватловчи инфра-
тузилма субъекти, кимё саноати драй-
вери бўлган технопарклар муҳим ўрин 
тутади. “Чирчиқ” кимёиндустриал тех-
нопарки ҳам маҳаллий бозорни зарур 
саноат маҳсулотлари билан таъмин-
лаш баробарида, экспорт салоҳиятини 
оширишга, иқтисодиёт тармоқлари ри-
вожига хизмат қилади. 

Феруза ЖЎРАЕВА, 
“Янги Ўзбекистон” мухбири

тараққиёт оДимлари

РЕЗИДЕНТ ²АМ, ИНФРАТУЗИЛМА ²АМ 
САМАРАДОРЛИККА ЭРИШАДИ

Иқтисодий тараққиётни саноат тармоқларисиз тасаввур этиб 
бўлмайди. Айниқса, кимё саноати, электротехника, машинасозлик 
йўналишларида ишлаб чиқарилган маҳсулотлар ҳаётимизга 
тобора кўпроқ кириб келаётган бугунги даврда ишлаб чиқариш 
қувватларини ошириш, янги йўналишларни амалиётга татбиқ 
этиш катта самара беради. Халқаро тажрибадан маълумки, 
технопарклар фаолиятида ташқи ва ички инвестициялар 
иштироки кенг таъминланиб, уларга молиявий, солиқ, маъмурий 
ва ташқи савдо имтиёзлари кенг қўлланилади. Ҳудудий, илмий, 
технологик ва инновацион лойиҳаларни амалиётга татбиқ этувчи 
бундай мажмуалар юртимизда саноат соҳасида маҳаллий ҳамда 
хорижий тадбиркорлар учун қулай бизнес муҳити яратилганидан 
дарак. Бу каби имтиёзлар ишлаб чиқаришни ривожлантириш, 
импорт ўрнини босувчи маҳсулотлар тайёрлаш имконини 
бермоқда. жаҳондаги тенденциялар билан ҳамқадам бўлиб, янги 
ишланмаларни ҳаётга фаол жорий этиш, етакчи технопарклар 
билан ҳамкорликни ривожлантириш муҳим жиҳат. 

— “Бурҳониддин валмилла” (яъни ислом олами 
халқлари ва ислом динининг ҳужжати, далили, исбо-
ти) нисбаси ила шарафланган буюк фақиҳ шайхулис-
лом Имом Бурҳониддин Али ибн Абу Бакр ибн Аб-
дулжалил алФарғоний арРиштоний алМарғиноний 
1123 йил 23 сентябрда Марғилон шаҳрида таваллуд 
топган ва 1197 йилда Самарқандда вафот этган. У 
фиқҳ илмининг энг буюк олимларидан ҳисобланади. 
Аллома ҳанафия мазҳабида фиқҳга оид энг асосий 
китоб — “Ҳидоя”нинг муаллифидир. Ушбу китоб дунё 
ҳуқуқшунослигиюриспруденцияси шаклланишига 
катта туртки берган. Шайхулислом мартабаси минг 
йилдан бери бошқалар учун давлат томонидан бери-
ладиган амални англатса, у фақатгина Имом Марғи-
ноний учун бутун дунё фақиҳ уламолари томонидан 
берилган фахрий унвондир. 

Асли исми Али бўлган бу зот жуда кучли фиқҳ 
илмига эга бўлгани учун ҳам “Бурҳониддин” — “дин 
ҳужжати, дин далили” нисбасини олган. 

Исломнинг аввалги даврларида суннийларнинг 
фиқҳ ҳуқуқшунослиги тўрт — ҳанафия, моликия, 
шофеъия ва ҳанбалия мазҳаблари асосида вужуд-
га келган. Ушбу мазҳаблар ичида энг улуғи ҳанафия 
саналади. Манбаларнинг дарак беришича, ҳана-
фия мазҳабининг энг машҳур ва улуғ фақиҳҳуқуқ-
шунослари сирасига (Имом Аъзамдан ташқари) 
“Китабулхирож” асари муаллифи Имом Абу Юсуф 
Яқубий, “Алжомеъ уссиғар” асари муаллифи Имом 
Муҳаммад ибн Ҳасан ашШайбоний, “атТавҳид” ва 
“атТаъвилот” асарлари муаллифи Имом Мотури-
дий, “АлМухтасар” асари муаллифи Имом Қудурий 
ва “алҲидоя” китоби муаллифи Имом Бурҳониддин 
Марғиноний киради. 

Самарқанд заминида охират уйқусида ётган ал-
ломаларнинг уч нафари — Бухорий, Мотуридий ва 
Марғиноний жуда буюк имомлар ҳисобланади. Улар-
дан аввалги икки нафарининг қабри қайта тикланган. 
Аммо Имом Марғинонийнинг қабри ҳозирга қадар 
Чокардиза мавзесида жойлашган бир ҳовлининг 
остида қолиб турибди. Имом Мотуридийга бағиш
лаб 2000 йилда ўтказилган халқаро анжумандан 
бери Имом Марғиноний қабржойини тиклаш тўғри-
сида барча каттакичик идораларнинг масъуллари 
гапириб келишарди. Мана, ниҳоят яқинда олимлар 
томонидан Имом Марғиноний қабрининг ўрни ман-
балар асосида аниқланди, илмий монографик китоб 
ҳам чоп этилди. Натижада давлатимиз раҳбари Чо-
кардизада топилган Марғиноний ва яна саккиз буюк 
аллома қабрини тиклаш тўғрисида кўрсатма берди. 
Бундан илм аҳли жуда хушнуд бўлди.

Ёшлик йилларида Марғилон ва Риштонда са-
боқ олган бу зот Қуръон, ҳадис илмларини мукам-
мал эгаллаб, фиқҳшунослик борасидаги билимини 
ҳам ошириш учун Самарқандга келган. Ўша даврда 
Самарқандда Имом Бухорий, Имом Мотуридий ва 
Имом Абу Лайс асос солган фиқҳшунослик мактаб
лари дунёга машҳур эди. Шу боис, Имом Бурҳонид-
дин Самарқандга келиб, умрининг охиригача у ерда 
муқим яшаб қолган. 

“Фиқҳ” арабча сўз бўлиб, билмоқ, тушунмоқ ва 
топмоқ маъноларини англатади ҳамда ислом илоҳи-
ётшунослиги йўналишининг бир қисми бўлиб, ша-
риат қонунқоидаларини ишлаб чиқувчи мусулмон 
ҳуқуқшунослигига айтилади. Шаръий қонунқоида ва 
ҳуқуқларни билувчи олимни “фақиҳ” дейдилар. 

Марғиноний билимини оширишда биргина Са-
марқанддаги устозлари сабоғи билан чекланиб қол-
маган. 1149 йилда 26 яшарлигида у ҳажга отланади 
ва сафари давомида бир қанча юртларда бўлиб, 
40 дан зиёд алломадан фиқҳ сабоғини олади. Ал-
ломанинг устозлари жумласига Имом Нажмиддин 
Умар ибн Муҳаммад ибн Аҳмад Насафий, Имом 
Байдавий, Абу Яъқуб асСияр, Абу Исҳоқ Навқадий, 
Жаъфар Ҳиндувоний кабилар кириб, улар ҳақида 
Марғиноний “Китаб улмашойих” асарида ёзган. 
Ушбу алломалардан илм ўрганиш ва суҳбатлар на-
тижасида Бурҳониддин Марғиноний “Бидоят улмуб-
тадий” (“Илмга киришувчи учун бирламчи асос”), “Ки-
фоят улмунтаҳий” (“Илмни бошловчилар учун тўлиқ 
таълим”), “Китаб улмазид” (“Илм орттирувчи китоб”), 

Орадан бир неча кун ўтиб, Туркий давлат-
лар ташкилотининг Самарқандда ўтказилган, 
халқларимиз тарихи, ўтмиши ва буюк кела-
жагини маънавий ришталар сифатида боғлаб 
турадиган, янги Ўзбекистоннинг маърифатли 
жамият сари жаҳон ва замоннинг умумбаша-
рий ютуқларига эришишига йўл очиб берадиган 
“Туркий цивилизациянинг янги даври: умумий 
тараққиёт ва фаровонлик сари” мавзусидаги 
I саммит арафасида ана шу “юз жилдлик” ки-
тоблар туркуми нашрдан чиқди ва саммитда 
Туркий давлатлар ташкилотига аъзо давлатлар 
раҳбарларига тақдим этилди. 

Шуни алоҳида таъкидлаш жоизки, “Туркий 
адабиёт дурдоналари” мажмуасини тузиш ғоя-
сини давлатимиз раҳбари 2019 йил 15 октябрь 
куни Озарбайжон пойтахти Боку шаҳрида бўлиб 
ўтган Туркий давлатлар ҳамкорлик кенгашининг 
VII саммитида илгари сурди. Унга кўра, ташки-
лотга аъзо давлатлар адабиётидан энг етук
ларини қамраб олувчи 100 жилдлик “Туркий 
адабиёт дурдоналари”ни саммитга аъзо мам-
лакатларда давлат тилида нашр этиш таклифи 
туркий халқларни янада яқинлаштириши керак 
эди. Бу иш биринчи бўлиб Ўзбекистонда амалга 
оширилди. 

Адабиёт мажмуасини чоп этиш учун ҳукума-
тимиз томонидан ижодкорларга яхши ижодий 
шароит яратиб берилди. Зотан, ўзбек адабиё
тини дунёга тарғиб қилиш, жаҳон адабиёти-
нинг сара намуналарини ўзбек тилига ўгириш 
бугунги кунда ҳар доимгидан ҳам долзарбдир. 
Бу борада Вазирлар Маҳкамасининг 2018 йил 
18 майдаги “Жаҳон адабиётининг энг сара на-
муналарини ўзбек тилига ҳамда ўзбек адабиё
ти дурдоналарини чет тилларига таржима 
қилиш ва нашр этиш тизимини такомиллашти-
риш  чоратадбирлари” тўғрисидаги қарори кенг 
 шароит яратди. 

2018 йил 78 август кунлари “Ўзбек мумтоз ва 
замонавий адабиётини халқаро миқёсда ўрга-
ниш ва тарғиб қилишнинг долзарб масалалари” 
мавзусида ўтказилган халқаро илмийамалий 
конференция бунинг амалдаги яна бир кўри-
ниши бўлди. Ўзбекистон Ёзувчилар уюшмаси, 
Олий ва ўрта махсус таълим (ҳозирги Олий таъ-
лим, фан ва инновациялар) вазирлиги, Фанлар 
академияси ташаббуси билан уюштирилган ил-
мий анжуманда қирққа яқин хорижий мамлакат-
лардан вакиллар қатнашган эди.

Ўзбекистонимиз Марказий Осиёнинг қоқ ўр-
тасида жойлашган мамлакат ва у ҳар соҳада 
марказий мавқени эгаллаши табиий. Шу нуқтаи 
назардан, юз жилдликнинг биринчи бўлиб Ўз-
бекистонда нашр этилгани ярашиқли бўлди ва 
бу туркий давлатлар ўртасида мавжуд адабий 
алоқаларимизни янада мустаҳкамлади, деб ўй-
лаймиз. 

Лотин ёзувига асосланган ўзбек алифбоси-
да, она тилимизда чоп этилган ва дунё юзи-
ни кўришида 200 дан зиёд таржимон, 100 дан 
зиёд адабиётшунос олим, адиб ва муҳаррирлар 
меҳнати сингган буюк адабиёт жамланмасига 
умумтуркий адабиётнинг энг сара намунала-
ри, ўзбек, қорақалпоқ, турк, озарбайжон, қозоқ, 
қирғиз, туркман ва венгер адабиётининг ХIХХI 
асрларга мансуб 629 нафар атоқли шоир, адиб 
ва мутафаккирлари асарлари киритилган.

Халқимизнинг қардош халқлар ва уларнинг 
сўз санъатига бўлган юксак эҳтироми рамзи 
сифатида яралган ушбу бебаҳо хазинанинг 
“Умумтуркий адабиёт намуналари” деб номлан-
ган дастлабки беш жилдига қадим туркий тили-
мизни илк бор илмий асосда тадқиқ этган буюк 
аллома Маҳмуд Кошғарий, Юсуф Хос Ҳожиб, 
Аҳмад Югнакий, Аҳмад Яссавий, Сулаймон 
Боқирғоний ва Носириддин Рабғузий асарлари 
жойланди. Кейинги 28 жилдини Алишер Навоий, 
Бобур, Сўфи Оллоёр, Машраб, Огаҳий, Увай-
сий, Нодира, Муқимий, Фурқат, Ҳамза, Чўлпон, 
Абдулла Қодирийдан бошлаб то бугунги кунга 
қадар қалам тебратиб келаётган ўзбек адаби-
ёти намояндалари: Ғ.Ғулом, Ойбек, М.Шайх-
зода, А.Қаҳҳор, М.Осим, С.Аҳмад, Ҳ.Олимжон, 
Зулфия, У.Носир, Миртемир, А.Мухтор, О.Ёқу-
бов, П.Қодиров, Э.Воҳидов, Ш. Холмирзаев, 
А.Орипов, Ў.Ҳошимов, Т.Мурод, О.Матжон, 
Ҳ.Худойбердиева, Р.Парфи, Ш.Раҳмон сингари 
замондош шоир ва ёзувчилар қаламига мансуб 
дурдона асарларни ўз ичига олган “Ўзбек ада-
биёти намуналари” ва 5 жилдини қорақалпоқ 
адабиёти намуналари ташкил этди. 

Навбатдаги 17 жилдини эса, турк адабиёти, 16 
жилдини озарбайжон, 10 жилди қозоқ, 10 жилди 
туркман ва 9 жилдини қирғиз ва 1 жилдини венгер 
адабиётининг она тилимизга ўгириб турли йил-
ларда нашр этилган ва энди илк бор чоп этилаёт-
ган дурдона асарларидан иборат бўлди. 

“Туркий адабиёт дурдоналари” мажмуасининг 
яралишида Тошкент давлат шарқшунослик уни-
верситети профессорўқитувчилари, магистрант 

ва талабаларининг ҳам салмоқли ҳиссалари 
бор. Жумладан, университет профессорўқитув-
чиларидан Боқижон Тўхлиев ва Эргаш Очилов 
ушбу мажмуанинг Юсуф Хос Ҳожибнинг “Қутадғу 
билиг” ва Аҳмад Югнакийнинг “Ҳибат улҳақо
йиқ” асарларидан иборат 3жилдини, Э.Очилов 
Муҳаммад Фузулийнинг туркий “Девон”и, “Лайли 
ва Мажнун” достони ва форсий девонидан наму-
налар таржимасини ўз ичига олган 58жилдини, 
Махтумқули шеърлари таржимасидан таркиб 
топган 92жилдини сўзбоши ва изоҳлар билан 
нашрга тайёрлаган. Шунингдек, Э.Очилов тур-
кумнинг 39жилди учун Жалолиддин Румий ру-
боийлари, 57жилди учун Хоқоний Ширвоний ру-
боийлари ва қитъалари, 94жилди учун Андалиб 
шеърлари, 98жилди учун Жаҳоншоҳ Ҳақиқий 
ва Байрамхон рубоийларини таржима қилиб 
берган, Андалиб ва Хоқонийлар ҳаёти ва ижоди 
ҳақида сўзбошилар ёзган.

Профессор Адҳамбек Алимбеков мажмуа-
нинг таниқли турк адиблари Умар Сайфиддин 
ва Сабоҳиддин Али ҳикоялари таржимасидан 
иборат 44жилди, турк тилидан Миад Ҳакимов 
ва Хайрулла Ҳамидов она тилимизга таржима 
қилган Азиз Несин ҳикоялари таржимасидан 
иборат 47жилдини ҳамда Тариқ Буғронинг 
“Усмон Ғози” романи киритилган 52жилдининг 
тузувчиси ҳисобланади. 

Университетнинг Таржимашунослик ва 
халқаро журналистика кафедраси профессори 
в.б. Хайрулла Ҳамидов мажмуанинг турк ада-
биёти дурдоналари, Яшар Камол асарлари-
дан иборат 45жилди ва Холида Адиб Адивар 
ҳамда Саид Фоиқ Абасиёниқ асарларидан ибо-
рат 51жилдини тузиш баробарида жилдларга 
киритилган роман ва қиссалар таржимони ҳам 

ҳисобланади. Қувонарлиси, юқорида санаб 
ўтилган жилдларга кирган асарларни она тили-
мизга таржима қилган мутахассислар орасида 
университетимиз профессорўқитувчиларидан 
П.Кенжаева, Л.Аминова, ёш мутахассислар-
дан К.Расулова, Д.Шодмонова, М.Ёқубжонова, 
 Ш.Язданова, С.Ҳамидова, Н.Султанова, Н.Ва-
лиева, магистрант ва талабалардан С.Баҳоди-
рова, Ш.Қурбонмуродовлар ҳам бор. 

Яна бир жиҳатга эътибор қаратмоғимиз керак: 
Президентимиз Шавкат Мирзиёев юқорида тилга 
олинган саммитда сўзлаган нутқида “Биз яқинда 
ташкилотимизга аъзо ва кузатувчи мамлакатлар 
адабиётининг сара намуналаридан иборат юз 
жилдли “Туркий адабиёт дурдоналари” тўпла-
мини ўзбек тилида нашр қилдик. Ушбу бебаҳо 
маънавий хазинани барча аъзо ва кузатувчи 
давлатлар тилларида ҳам чоп этсак, қардош эл-
ларимизни, аввало, ёш авлодларни ўзаро яқин-
лаштириш учун мустаҳкам замин яратган бўлар 
эдик”, дея алоҳида таъкидлаган эди. Дарҳақиқат, 
“Туркий цивилизациянинг янги даври: умумий 
тараққиёт ва фаровонлик сари” шиорининг ўзи 
барча аъзо давлатларнинг аҳолисига, айниқса, 
ёшларига янги изланишлар, имкониятлар, ил-
мий тадқиқотлар кўпригини очиб беради. Демак, 
университетимизнинг туркшунос таржимонлари 
олдига яна бир шарафли вазифа қўйилмоқда: бу 
ўзбек адабиёти дурдоналарини истиқболда турк 
тилига таржима қилиб, Туркия Республикасида 
нашр этиш вазифасидир. Ушбу шарафли вази-
фани бажариш йўлида ҳам олийгоҳда тизимли 
ишлар олиб борилмоқда. 

Муҳими, “Туркий адабиёт дурдоналари” 
жамланмаси “Туркий дунё нигоҳи — 2040” 
концепцияси ҳамда бугунги кунда қабул қи-
линаётган Туркий давлатлар ташкилотининг 
беш йиллик стратегияси доирасида амалга 
оширилган илк қадам, 170 миллиондан ортиқ 
аҳоли яшайдиган улкан минтақани ўз ичига 
олган Ташкилот нуфузини янада мустаҳкам-
лаш, қардош халқларимиз ва давлатларимиз 
ўртасидаги ҳамкорликни юксак поғонага олиб 
чиқиш ниятимизнинг илк рўёбидир. Юртимиз-
да тил ва адабиёт масаласида олиб бори-
лаётган давлат сиёсатида, хусусан, “Туркий 
адабиёт дурдоналари”ни халқимиз орасида 
кенг тарғиб этишда университетимиз профес-
сорўқитувчилари, мутахассисларининг ҳам 
ҳиссаси борлигидан ифтихор туямиз.

Хулоса ўрнида айтиш керакки, Президенти-
мизнинг адабиётга бўлган юксак эҳтироми “Ўзбе-
кистон — 2030” стратегиясида ҳам акс этгани бу-
тун халқимиз, адабиёт аҳлини беҳад қувонтирди. 
Бу ноёб мерос учун алоҳида бандлар ажратилиб, 
ўзбек ва жаҳон адабиёти дурдоналарини кенг 
оммалаштириш, жамиятда китобхонликни ҳамда 
аҳолига ахбороткутубхона хизматини кўрсатиш-
ни ривожлантириш белгилаб қўйилди. 

Айниқса, китобхон ёшлар сонини 5 мил лион 
нафарга етказиш, ҳар йили 100 та энг яхши 
бадиий асар ҳамда болалар ва ўсмирларга 
мўлжалланган 50 та бадиий китоблар яратиш, 
“Ўзбек адабиёти хазинасидан” кўп жилдлик, 
“Жаҳон болалар адабиёти дурдоналари” 100 
жилдлигини ўзбек тилида нашр қилиш, 40 мил-
лионга яқин китоб фондини рақамлаштириш ва-
зифалари, албатта, бу борадаги ишларимизда 
бизга дастуруламал бўлиб хизмат қилади.

“Нашр улмазҳаб” (“Мазҳабнинг тарқалиши”), “Мано-
сик улҳаж” (“Ҳаж маросимлари”), “Китаб улфароиз” 
(“Фарзлар китоби”) каби машҳур китоблар ёзган. 

“Ҳидоя фи фуруъ алфиқҳ” (“Фиқҳ соҳалари бўйи
ча қўлланма”) асари алломани “фиқҳ имоми” да-
ражасига етказди ва бутун ислом оламига машҳур 
қилди. Марғиноний китобни 573 йил зулқаъда ойи-
нинг тўртинчиси (1178 йил, апрель ойи ўрталари)да 
Самарқанд шаҳрида ёзиб битказган. Кейинчалик бу 
асар ислом сунний оқимидаги ҳанафия мазҳабининг 
фиқҳ соҳасидаги энг асосий қўлланмаси сифатида 
тан олинган. Илм аҳли орасида бу китоб яна “ал 
Ҳидоя фи шарҳулбидоя” номи билан ҳам машҳур. 
Бу асар ёзилгунга қадар ҳанафия мазҳабидаги-
лар Имом Қудурийнинг “АлМухтасар” ҳамда Имом 
Муҳаммад Шайбонийнинг “Алжомеъ уссиғар” асар-
ларидан фойдаланар эди. 

Имом Бурҳониддин Марғиноний кўплаб шогирд-
лар тайёрлаган. Унинг шарофатли авлодлари ҳам 
ҳуқуқшунослик соҳасида ўзи каби беназир бўлган. 
Мовароуннаҳр тарихида қанча подшою ҳукмдорлар 
келибкетишмасин, ҳамма вақт шайхулисломлик 
мансабига Бурҳониддин Марғиноний авлодлари та
йинланар эди. Улар мамлакатнинг ижтимоий, иқтисо-
дий, сиёсий, маънавий ва маърифий ҳаётида катта 
роль ўйнаб, кучли таъсир кўрсатган. Жумладан, Амир 
Темур даврида шайхулислом Абдулмалик, Улуғбек 
даврида шайхулислом Исомиддин, Абу  Саъид дав-
рида шайхулисломлар Мавлоно Бурҳониддин ва 
Низомиддин Масъуд, Бобур даврида шайхулислом 
Абдулмакорим фаолият кўрсатган. Хуллас, манба-
ларга қараганда, “Ҳидоя”нинг соҳиби Бурҳониддин 
Марғинонийнинг авлодлари сулола асосчиси шаро-
фати билан 400 йилга яқин вақт мобайнида Мова-
роуннаҳрда шайхулисломлик мансабида сарафроз 
бўлган. 

Марғиноний китобларига дунё миқёсида ҳозир 
ҳам эътибор катта. Кўпгина ислом мамлакатларида-
ги олий ўқув юртларида унинг ва яна бир ватандо-
шимиз Абу Лайс Самарқандийнинг асарлари асосий 
дастур сифатида ўқитилмоқда. Мусулмон бўлмаган, 
асосан, Оврупо давлатларида ҳам ислом фиқҳига, 
ушбу алломаларнинг асарларига қизиқиш кучли, 
эътибор катта. Алломанинг фиқҳ илмига оид “Би-
дояталмубтадий” (“Илмга кирувчилар учун биринчи 
асос”) номли кўп жилдли асари Шарқ мамлакатлари 
мадрасаларида ҳанузгача асосий қўлланма ҳисобла-
нади. Бу асар форс, инглиз, рус каби хорижий тил-
ларга таржима қилинган. 

Нафақат ислом олами, балки бутун инсоният 
ҳуқуқий тафаккури тараққиётига беқиёс ҳисса қўшган 
буюк аллома Имом Бурҳониддин Марғинонийнинг ўз 
замонасида тенги йўқ, илмда, тақвода ҳамда ҳассо-
сиётда тафаккур ва ҳуқуқ аҳлининг пешвоси эди. У 
юксак қобилиятини ҳуқуқшунослик илми ривожига 
бахшида қилди. Бу табаррук зот ҳанафия мазҳаби 
ҳуқуқшунослигини кенг ёйишга қўлидан келган барча 
хизматларни бажарди. Унинг қаламига мансуб, ҳуқуқ 
илми борасида ўта мукаммал ҳисобланган “Ҳидоя” 
асарини нафақат ислом олами, ҳатто, Оврупо аҳли 
илмлари ҳам эътироф этади. Унинг даҳоси олдида 
бош эгади.

Ёрмамат РУСТАМОВ ёзиб олди.

аДабий Дўстлик – абаДий Дўстлик

¤ЗБЕКИСТОНДА, ¤ЗБЕК ТИЛИДА
“ТУРКИй АДАБИёТ ДУРДОнАлАРИ” ТўПлАМИ ТУРКИй ТИллИ 

ХАлқлАРнИ янАДА яқИнлАшТИРИшгА ХИЗМАТ қИлАДИ

Гулчеҳра РИХСИЕВА,
профессор

фи³µ илми даµоси
шу кунларда ислом оламининг етук назариётчиларидан бири, 
фиқҳшунос олим ва аллома Имом Бурҳониддин Марғиноний 
таваллудига 900 йил тўлди. Мазкур сана муносабати билан 
самарқандлик таниқли манбашунос олим Комилхон КАТТАеВ 
қуйидагиларни сўзлаб берди.

Бур³ониддин Мар¢иноний таваллудига 
900 йил тºлдибиринчи б́ либ

Бугун барча соҳаларда бўлганидек, адабиётда ҳам муваффақиятлар 
ёрқин кўзга ташланмоқда. Мамлакатимиз раҳбари ўтган йили 
ўзбек тилига давлат тили мақоми берилган кун муносабати билан 
ўзбекистон халқига йўллаган табригида инсон учун она Ватан, ота-
она қанчалик азиз бўлса, унинг маънавий оламини белгилайдиган 
она тили ҳам шунчалик мўътабар эканини алоҳида таъкидлади. 
шунингдек, истеъдодли олим ва ижодкорларимиз қаламига 
мансуб илмий ва бадиий асарлар нуфузли халқаро мукофотларга 
сазовор бўлаётгани, қолаверса, она тилимизда “Туркий адабиёт 
дурдоналари” номли юз жилдлик муҳташам тўплам нашрдан 
чиқаётганига алоҳида урғу берди. 


